
 

     
 
 

 
 

 
 

 
    

     
 

  
   

   
 

Gwasanaeth o Ansawdd: 
Darparu’r hyn sy'n 
Bwysig 

Gweithdrefnau Gogledd Cymru ar gyfer gofal 
wedi'i gomisiynu a gwasanaethau cefnogi ar 
gyfer plant, pobl ifanc ac oedolion: 

- Sicrhau gwasanaethau o ansawdd 
- Ymateb i beryglon neu bryderon cynyddol 

(yn cynnwys ‘polisi embargo’) 

Mae'r ddogfen hon ar gael yn Gymraeg. This document is available in Welsh. 



 

 
 

 
  

  

  

 

 

Contact us 
North Wales Regional Partnership Board 

County Hall, Wynnstay Road, Ruthin, LL15 1YN 

Email: northwalescollaborative@denbighshire.gov.uk 

Phone: 01824 712432 

Website: www.northwalescollaborative.wales 

RHESTR TERMAU 

TERM DIFFINIAD 

Cam-drin Amharu neu fod yn debygol o amharu ar, neu ddirywiad y gellir ei 
osgoi mewn iechyd corfforol, meddyliol neu emosiynol neu 
ddeallusrwydd neu weithredu cymdeithasol o ganlyniad i driniaeth 
wael (gan gynnwys camdriniaeth rhywiol a mathau o driniaeth nad 
ydynt yn gorfforol) neu gam-fanteisio’n ariannol. 

Arolygiaeth Y rheoleiddiwr annibynnol yng Nghymru, yn cofrestru ac arolygu 
Gofal amrywiaeth o leoliadau gofal ac sy'n ymwneud â gwasanaethau 
Cymru cymdeithasol. 
(AGC) 

Cynllun Angen gweithredu ar unwaith i sicrhau diogelwch defnyddwyr 
Gweithredu gwasanaeth a/neu staff. Byddai hyn yn ofynnol mewn 
Cywiro sefyllfaoedd lle y gallai oedi cyn cymryd camau ataliol neu 
(CGC) adferol arwain at berygl i ddefnyddwyr gwasanaeth a’r angen ar 

gyfer camau gorfodi a /neu ganslo contract. 

Cynllun Efallai y bydd ei angen pan fydd rheolaeth gofal, monitro’r 
Gweithredu contract / ansawdd, a / neu ffynonellau gwybodaeth eraill yn 
(CGD) asiantaethau statudol am weld y gwasanaeth yn symud ymlaen 

mewn meysydd ansawdd ac arfer penodol. 

Cytundeb Dyma’r cytundeb fframwaith trosfwaol rhwng y comisiynwyr yng 
Gofal yn y Ngogledd Cymru a'r darparwr gwasanaeth. Atodir cytundeb 
Cartref prynu unigol ar gyfer pob unigolyn sy'n derbyn gwasanaethau. 

Fframwaith / Cytundeb rhwng dau (neu fwy) o bartïon ar gyfer cyflenwi swm 
Cytundeb amhenodol o wasanaeth dros gyfnod penodol. 
Fframwaith 

Awdurdod 
Lleol sy’n 
cynnal 

Casglu 
Gwybodaeth 

Cyd-Banel 
Monitro 
Rhyngasiantaethol 
(JIMP) 

Cytundeb cyn 
lleoliad 
(CcLl) 

Grŵp 

Proffesiynol 
Pryderon 
Cynyddol 
(PECG) 

Cyfarfod 
Pryderon 
Cynyddol 
gyda Darparwyr 
(PECM) 

Yn golygu’r ardal awdurdod lleol lle bo'r gwasanaeth / swyddfa 
gofrestredig wedi’i leoli. 

Casglu gwybodaeth i hysbysu cyfarfodydd. 

Grŵp strategol o fudd-ddeiliaid allweddol sy’n cynnal trosolwg 
strategol o safonau ansawdd a diogelwch a gynhelir gan 
wasanaethau a gomisiynir (ar lefel leol neu ranbarthol) gan 
sicrhau bod risgiau sylweddol yn cael eu lliniaru a'u monitro a 
bod unrhyw weithred lefel uchel sy'n ofynnol yn cael ei symud 
ymlaen yn gyflym. 

Dyma’r cytundeb trosfwaol rhwng y comisiynwyr yng 
Ngogledd Cymru a'r darparwr gwasanaeth. Atodir cytundeb 
prynu unigol ar gyfer pob unigolyn sydd wedi'u gosod gyda 
darparwr gwasanaeth. 

Grŵp o weithwyr iechyd a / neu ofal cymdeithasol sy'n 
aelodau o wahanol ddisgyblaethau sy'n cyfrannu tuag at y 
Weithdrefn Pryderon Cynyddol. 

Yn cynnwys cynrychiolwyr allweddol o’r cyrff comisiynu a’r 
darparwr gwasanaeth. 

Adolygiad 
o'r Cynllun 
Gofal a 
Chymorth 

Offeryn/ 
Fframwaith 
Monitro 
Ansawdd 

Cyd-Banel 
Monitro 
Rhyngasiantaethol 
Rhanbarthol 
Strategol 

Paneli 
Cydgomisiynu 
Plant 

Diogelu Pobl 
(plant / oedolion) 
sydd mewn perygl 

Mae Adran 54 Deddf Gwasanaethau Cymdeithasol a 
Llesiant (Cymru) 2014 yn nodi bod yn rhaid i awdurdod 
lleol a /neu fwrdd iechyd baratoi a chynnal cynllun gofal a 
chefnogaeth neu gynllun cefnogaeth ar gyfer unigolyn y mae 
angen iddynt ddiwallu eu hanghenion. Mae’n rhaid parhau i 
adolygu’r cynlluniau. 
Mae dyletswyddau a swyddogaethau awdurdodau lleol 
mewn perthynas â chynllunio gofal a chefnogaeth a 
threfniadau adolygu ar gyfer unigolion a theuluoedd wedi’u 
nodi yn y Cod Ymarfer mewn perthynas ag asesu anghenion 
yr unigolion o dan ran 3 y Ddeddf. 
Mae gofynion mewn perthynas ag adolygu cynlluniau gofal a 
chefnogaeth wedi’u nodi yn y Cod Ymarfer mewn perthynas 
â Phenderfynu ar Gymhwysedd a Chynllunio Gofal a 
Chefnogaeth o dan ran 4 y Ddeddf. 

Dyma’r offeryn monitro trosfwaol a ddefnyddir i werthuso 
darpariaeth gwasanaeth ar draws y rhanbarth. 

Grŵp rhanbarthol allweddol sy'n gyfrifol am gasglu 
dangosyddion perfformiad allweddol (DPA), adrodd, 
dadansoddi a chynllunio gweithredoedd. 

Mae paneli’n golygu: Paneli Aml-Asiantaeth Strategol 
Plant (Conwy), Paneli Comisiynu ar y Cyd (JCP) 
(Gwynedd, Ynys Môn a Wrecsam ) a Phanel All-Sirol 
(OOCP) (Sir y Fflint) 

Proses i archwilio a rheoli honiadau o gamdriniaeth 
honedig 

Gwahardd Gwahardd gwasanaethau a gomisiynir gan y darparwr 
dros dro gwasanaeth oherwydd y lefel o risg neu fethiant o ran 
(Embargo) cyflawni a chynnal gwasanaeth yn unol â'r safonau neu'r 

cynlluniau gweithredu. 

Rheoleiddwyr Arolygiaeth Gofal Cymru (AGC)  ac  Addysg a Gwella iechyd 
Cymru (AaGIC) 

WASPI Canllawiau / egwyddorion ‘Cytundeb Rhannu Gwybodaeth 
Bersonol Cymru’: waspi.org 

4C’s Consortiwm Comisiynu Plant Cymru 

RHAN UN – Cyd-destun a Chwmpas 
1.1 Cyflwyniad 

Ym mis Mai 2009, cyhoeddodd Llywodraeth Cynulliad Cymru ganllawiau statudol yn 
ymwneud â phryderon cynyddol gyda, a chau cartrefi gofal sydd wedi'u cofrestru gydag 
Arolygiaeth Gofal Cymru (AGC) i ddarparu gwasanaethau i oedolion, gan gynnwys y 
rhai sy'n darparu gofal nyrsio. Roedd yn nodi cyfrifoldebau awdurdodau lleol a byrddau 
iechyd lleol yn y maes ac yn awgrymu sut y gellir cyflawni'r cyfrifoldebau hyn, gan 
gynnwys sefydlu gweithdrefnau lleol / rhanbarthol. 

Cytunodd y partneriaid comisiynu yng Ngogledd Cymru (Cyngor Sir Ynys Môn, Cyngor 
Gwynedd, Cyngor Bwrdeistref Sirol Conwy, Cyngor Sir Ddinbych, Cyngor Sir y Fflint, 
Cyngor Bwrdeistref Sirol Wrecsam a Bwrdd Iechyd Prifysgol Betsi Cadwaladr) y dylai 
rheolaeth a sicrwydd ansawdd gwasanaethau yn unol â'r cytundebau contract a 
threfniadau mewn ymateb i gau cartrefi gofal gael gweithdrefnau unigol ac ar wahân. 

Mae’r gweithdrefnau diwygiedig hyn yn disodli Gweithdrefnau Pryderon Cynyddol a 
Chau Cartrefi Gogledd Cymru (Ebrill 2019) ac yn canolbwyntio ar sicrhau ansawdd 
gwasanaethau (ar gyfer plant, pobl ifanc ac oedolion) ac atal (lle bo modd) bod 
gwasanaethau gofal a chefnogaeth angen eu cyflwyno i broses pryderon ffurfiol. Bydd 
Gweithdrefnau Cefnogi a Rheoli Cau Cartrefi Gofal Gogledd Cymru yn cael eu 
hadolygu ar wahân. 

1.1.1 Amcanion 

Mae’r weithdrefn hon wedi’i diwygio yn sgil Rhan 9 Deddf Gwasanaethau Cymdeithasol 
a Llesiant (Cymru) 2014 (a elwir yn ‘y Ddeddf’ wedi hyn), Deddf Rheoleiddio ac Arolygu 
Gofal Cymdeithasol (Cymru) 2016 (a elwir yn ‘RISCA’ wedi hyn) a datblygu dull 
integredig o gomisiynu gwasanaethau gofal a chefnogaeth a Gweithdrefnau Diogelu 
Cymru 2019 (diogelu.cymru). 

Felly dylai’r gweithdrefnau hyn gael eu tanategu gan ddiwylliant o waith partneriaeth ac 
ymrwymiad a rennir tuag at gefnogi darparwyr gwasanaeth i sicrhau bod cynlluniau 
cywirol neu ddatblygu yn cael eu datblygu, eu monitro a’u cynnal yn gadarn. Y prif 
amcanion yw i: 

• Ddarparu eglurder ynglŷn ag ymrwymiadau statudol penodol ar gyfer pob un 
o’r asiantaethau allweddol mewn ymateb i bryderon am ansawdd a diogelwch 
y gwasanaethau. 

• Atgyfnerthu’r dull o fonitro a sicrhau ansawdd gwasanaethau, sicrhau 
cysondeb ar draws y rhanbarth (Gogledd Cymru), gwella tryloywder 
penderfyniadau a hyrwyddo cyfathrebu effeithiol rhwng ac ar draws y 
rheoleiddwyr (AGC), comisiynwyr (cynghorau a byrddau iechyd), Consortiwm 
Comisiynu Plant Cymru (4Cs), pobl sy'n derbyn gofal a chefnogaeth a reolir 
a'u teuluoedd / gofalwyr a darparwyr gwasanaeth. 

• Egluro cyfrifoldebau comisiynwyr ar gyfer darparu cefnogaeth ychwanegol i 
wasanaethau gyda phryderon o ran ansawdd a/neu ddiogelwch er mwyn atal 
comisiynwyr (lle bo modd) rhag gorfod gweithredu gweithdrefnau rheoli 
contract ffurfiol. 

Mae’n bwysig cydnabod bod camgymeriadau drwy weithred neu anweithred yn digwydd 
yn achlysurol yn yr holl wasanaethau. Er mwyn dysgu a gwella, egwyddor y 
gweithdrefnau hyn yw pan fo camgymeriadau yn digwydd: 

• Dylid eu cydnabod a dylid gwneud pob ymdrech i sicrhau os yw ymddygiad 
staff neu ddiwylliant sefydliadol, proses neu bolisi wedi cyfrannu at y 
camgymeriadau, bod unrhyw ffactorau cyfrannol yn cael eu hatgyweirio o fewn 
terfyn amser rhesymol. 

• Bod yr holl broblemau, materion, pryderon a/neu risgiau i les a /neu 
ddiogelwch pobl sy’n derbyn gofal a chefnogaeth yn cael eu cofnodi a’u 
hadolygu. 

• Bod risgiau yn cael eu hasesu mewn perthynas ag effaith wirioneddol neu 
bosibl ar les unigolion neu grwpiau o bobl a pha gamau gweithredu sy’n 
ofynnol i reoli / lliniaru’r risgiau hynny; gallai hyn gynnwys gweithredu gan 
gomisiynwyr, rheoleiddwyr a /neu ddarparwyr gwasanaeth. 

• Bod yr holl risgiau yn cael eu monitro yn barhaus, a bod gwelliannau yn cael 
eu tystiolaethu a'u cofnodi. 

• Y gall yr holl bartïon arddangos eu bod wedi dysgu o gamgymeriadau neu 
berfformiad gwael. 

Dylai bod yr holl gytundebau contract yng Ngogledd Cymru yn ei gwneud yn 
ofynnol i'r holl bartïon weithio tuag at welliant a dysgu parhaus. 

1.1.2. Gweithdrefnau 
Mae gweithdrefnau rhanbarthol Gogledd Cymru yn ategu at ganllawiau statudol 
Llywodraeth Cymru ar gyfer cartrefi gofal drwy ymgorffori’r holl wasanaethau gofal a 
chefnogaeth a gomisiynir ar gyfer oedolion a phlant (e.e. gofal cartref, byw â chymorth a 
gwasanaethau dydd) fel rhan o’r weithdrefn. 

Mae diogelwch a lles yr unigolion sy’n derbyn gofal a chefnogaeth a reolir yn hollbwysig; 
felly mae cysylltiadau clir rhwng y gweithdrefnau hyn a’r trefniadau ar gyfer diogelu pobl 
(oedolion neu blant) sydd mewn perygl; fodd bynnag mae'r gweithdrefnau yn unigol 
ac ar wahân. 

Mewn amgylchiadau lle bo methiant yn narpariaeth gofal a/neu gefnogaeth yn diwallu’r 
diffiniad o gamdriniaeth neu esgeulustod (fel y nodwyd yn Adran 7 y Ddeddf) gellir 
archwilio pryderon o’r fath o dan y gweithdrefnau diogelu priodol (Gweithdrefnau 
Diogelu Cymru 2019 a dogfennau a gytunwyd gan Fwrdd Diogelu Oedolion Gogledd 
Cymru). Os oes amheuaeth neu honiad o drosedd(au), gellir archwilio hyn gan neu 
mewn cydweithrediad gyda Heddlu Gogledd Cymru yn dilyn trafodaeth strategol, o dan 
Adran 5 o Weithdrefnau Diogelu Cymru 2019 (diogelu.cymru) 

O dan y trefniadau newydd ar gyfer diogelu pobl mewn perygl (Gweithdrefnau Diogelu 
Cymru 2019), efallai y bydd gofyn i ddarparwyr gwasanaeth ymgymryd ag ymholiadau 
cychwynnol i gasglu gwybodaeth am y pryderon diogelu. 

Os amheuir camdriniaeth bydd y polisi a'r weithdrefn i ddiogelu pobl mewn perygl yn 
cymryd blaenoriaeth. Yr prif amcan yw sicrhau diogelwch a lles pobl. Mewn rhai 
amgylchiadau bydd yn briodol defnyddio’r gweithdrefnau hyn ochr yn ochr â’r 
gweithdrefnau diogelu mewn ymdrech i gynnal diogelwch a lles yr unigolion, tra’n gwella 
ansawdd darpariaeth gwasanaeth ac uniondeb y darparwr gwasanaeth. Efallai y bydd 
amgylchiadau lle y defnyddir y gweithdrefnau hyn ochr yn ochr â'r gweithdrefnau 
rheoleiddio. Mewn amgylchiadau o'r fath, mae cyfathrebu clir rhwng staff ac 
asiantaethau sy'n rhan o'r ddwy broses yn hanfodol - gyda rheolwyr arweiniol yn 
gwneud trefniadau ar gyfer prosesau cyfathrebu a therfynau amser disgwyliedig ar gyfer 
darparwyr gwasanaeth. 

Mae proses reoli /sicrwydd ansawdd cyffredinol wedi'i nodi yn y siart llif isod (1.2) 

1.1.3 Egwyddorion Arweiniol 

1 Nod y weithdrefn hon yw sicrhau bod Partneriaid yn mabwysiadu proses gyson 
ar gyfer Monitro Ansawdd a rheoli Pryderon Cynyddol sy’n ymwneud â 
Darparwyr; 

2 Bydd y Partneriaid yn cydweithio â Darparwyr i fynd i’r afael ag unrhyw bryderon 
a nodir o ran ansawdd, gan sicrhau bod unigolion yng Ngogledd Cymru yn 
derbyn y gofal a’r cymorth orau; 

3 Bydd Pryderon Cynyddol yn cael eu rheoli mewn modd sy’n nodi achos y 
pryderon ac yn nodi’r camau gweithredu y cytunwyd arnynt ar gyfer mynd i’r afael 
â’r pryderon a rhannu’r hyn a ddysgir o’r pryderon; 

4 Gan gadw at yr holl gyfreithiau perthnasol ac yn benodol adrannau 126 a 128 
Deddf Gwasanaethau Cymdeithasol a Llesiant (Cymru) 2014, mae partneriaid yn 
cytuno i gefnogi Darparwr Annibynnol godi pryderon neu bryderon cynyddol 
ffurfiol yn gydweithredol. Bydd yr awdurdod lleol sy’n derbyn yn ddaearyddol yn 
arwain yr Adolygiad Pryderon Cynyddol, gyda chefnogaeth lawn gan Fwrdd 
Iechyd Prifysgol Betsi Cadwaladr lle bo’n briodol. 

Bydd pob proses cynyddol sy'n gwaethygu yn cael ei phennu'n unigryw gan anghenion 
y bobl sy'n derbyn gofal a chymorth a'r materion ansawdd Darparwr Annibynnol sydd 
angen cefnogaeth. Dyrennir adnoddau partner ar gyfer cefnogi’r broses ar sail y sgiliau 
a’r arbenigedd sydd eu hangen. Mewn amgylchiadau eithriadol, pan fo’r materion sydd 
angen eu cefnogi yn gwbl glinigol a’i bod yn ofynnol i’r Bwrdd Iechyd weithredu arnynt, y 
Bwrdd Iechyd fydd yn arwain gyda chefnogaeth lawn gan yr awdurdod lleol sy’n derbyn. 
Os bydd BIPBC yn arwain, bydd angen cytuno ar hynny ar ddechrau’r Adolygiad 
Pryderon Cynyddol, neu fel arall gellid tybio mai’r Awdurdod Lleol sydd â’r cyfrifoldeb 
hwnnw. Ni fydd dyrannu cyfrifoldeb yn oedi dechrau Adolygiad Pryderon Cynyddol. 

1.1.4 Ymateb 
Yn yr amgylchiadau mwyaf difrifol efallai na fydd modd neu na fydd er lles gorau'r 
unigolyn / unigolion sy'n derbyn gofal a chefnogaeth i geisio adfer ansawdd y 
gwasanaeth neu fynd i'r afael â phryderon diogelwch, ac efallai na fydd modd osgoi bod 
yn rhaid i'r comisiynydd derfynu eu contract gyda'r darparwr gwasanaeth a cheisio 
trefniadau gwasanaeth amgen. Yn achos gwasanaethau a reoleiddir, gallai 
rheoleiddwyr ystyried cyflwyno amodau ar ddarpariaeth y gwasanaeth neu geisio canslo 
cofrestriad y gwasanaeth, a allai arwain at gau’r gwasanaeth. 

Bydd ymateb i bryderon yn arwain at ymyrraeth ragweithiol neu adweithiol gan y rhai 
sy'n comisiynu'r gwasanaethau, gan fwy nag un asiantaeth sy'n comisiynu o bosib. 
Mae’r camau hyn wedi’u dylunio i wella ansawdd gwasanaethau a, lle bo modd, atal 
terfynu contractau gyda'r darparwr gwasanaeth neu gau'r gwasanaeth os gellir osgoi 
hynny. 

Mae ymateb rheoleiddiwr (ar gyfer gwasanaethau a reoleiddir), awdurdodau lleol a 
BIPBC i bryderon ansawdd yn cael ei lunio gan eu swyddogaethau, dyletswyddau a 
rolau statudol fel rheoleiddiwr neu Ddarparwr / Comisiynydd Gwasanaeth. 

Trosglwyddodd Rheoliadau (Swyddogaethau) Byrddau Iechyd Lleol (Cymru) 2009 
swyddogaethau o'r awdurdodau iechyd blaenorol i Fyrddau Iechyd Lleol. Mae pob 
Bwrdd Iechyd Lleol yn gyfrifol am gyflawni’r swyddogaethau hyn i unigolion sydd fel 
arfer yn preswylio yn eu hardal. Maent yn ofynnol er mwyn diwallu’r holl ofynion 
rhesymol, gan gynnwys gwasanaethau ar gyfer ‘gofalu am unigolion sy’n dioddef 
salwch neu ôl-ofal unigolion sydd wedi dioddef o salwch, fel y bo’n briodol, fel rhan o’r 
gwasanaeth iechyd'. 

1.1.5 Adolygu 
Bydd y weithdrefn yn cael ei adolygu yn flynyddol neu’n gynharach os bydd newidiadau 
neu ddiwygiadau i weithdrefnau neu ganllawiau perthnasol, cenedlaethol (Llywodraeth 
Cymru), rhanbarthol (Gogledd Cymru) neu leol. 

1.2 Diagram Trosolwg: Proses Rheoli Ansawdd Gogledd Cymru:  

Gweler hefyd: 
Atodiad 12 (b): Proses uwch-gyfeirio pryderon mewnol BIPBC 
Atodiad 15: 4C’s - Sicrwydd Ansawdd Darparwr: Crynodeb o'r Broses Rheoli Risg 
ICC a Rheoli Risg 

1.3 Cwmpas y Weithdrefn 
Prif nod y weithdrefn hon yw hyrwyddo safonau da o ansawdd a diogelwch o fewn 
gwasanaethau a gomisiynir, gan ddarparu proses gyson ar gyfer llywio, cydlynu a 
datrys unrhyw bryder / problem/ mater a/neu risg i ddiogelwch a /neu les pobl (oedolion 
a phlant) sy’n derbyn gwasanaethau gofal a chefnogaeth a gomisiynir yng Ngogledd 
Cymru. 

Mae’r weithdrefn hon yn nodi sut y bydd sefydliadau partner (chwe awdurdod lleol 
Gogledd Cymru a Bwrdd Iechyd Prifysgol Betsi Cadwaladr (BIPBC)) yn cydweithredu i 
sicrhau ansawdd y gwasanaethau i'w hunain a'r cyhoedd ac ymateb yn briodol ac yn 
gyson i unrhyw bryderon ynglŷn â safonau gofal. Ei nod yw sicrhau: 

• Bod gwybodaeth yn cael ei gyfathrebu’n effeithiol gyda’r holl bartïon; yn 
enwedig gydag unrhyw un sydd yn cael eu hystyried mewn perygl a phobl sy'n 
rhan o wasanaethau lle bo angen gweithredu. 

• Bod dealltwriaeth a rennir o sut y bydd gwybodaeth yn cael ei rheoli a /neu ei 
rhannu (er enghraifft, mewn perthynas â diogelu data a rheoliadau diogelu data 
cyffredinol, cyfrinachedd a rhyddid gwybodaeth mewn perthynas â gwybodaeth 
sy'n fasnachol sensitif). 

• Ymateb i bryderon a/neu fod risgiau sylweddol yn cael eu cydlynu’n brydlon. 
• Bod disgwyliadau clir o ran y camau gweithredu a gytunir rhwng comisiynwyr a 

darparwyr gwasanaeth; mae camau gweithredu yn benodol, yn fesuradwy (h.y. 
ei bod yn amlwg pan fyddant wedi'u cyflawni), bod modd eu cyflawni, bod 
terfynau amser clir ac unigolyn a enwir sy'n gyfrifol amdanynt. 

• Bod cynlluniau gweithredu wedi’u cydlynu lle bo modd (h.y. os yw pryder yn 
arwain at ofynion rheoleiddiol, cytundebol a /neu ddiogelu) ac yn cael eu 
monitro'n rheolaidd. 

• Pan fo camau gweithredu wedi’u cwblhau, bod hyn yn cael ei gofnodi ac yr 
adolygir y risgiau. 

Bydd y weithdrefn yn ystyried: 

• Unrhyw adborth sy’n nodi pryderon o ran darpariaeth unrhyw agwedd o 
wasanaeth gofal a chefnogaeth a gomisiynir 

• Pryderon cynyddol am ddarparwr neu wasanaeth yng Ngogledd Cymru neu'r tu 
allan i'r rhanbarth lle mae gwasanaethau'n cael eu comisiynu ar ran 
Awdurdodau Comisiynu Gogledd Cymru. 

• Sefydliadau / gwasanaethau gofal eraill sydd yn gweithredu o dan sefydliad 
ambarél hefyd yn weithredol yng Ngogledd Cymru (lle bo’n briodol). 

Bydd natur a /neu leoliad daearyddol y gwasanaeth yn  pennu pa Asiantaeth Arweiniol 
fydd yn gweithredu’r weithdrefn hon (e.e. Gall BIPBC gymryd rôl arweiniol ar gyfer 
ymateb i bryderon o ran arweinyddiaeth glinigol / ymarfer mewn cartrefi nyrsio). Gallai 
hefyd arwain at reoli trefniadau diogelu priodol gan yr un Awdurdod Lleol. Yr 
arweinydd atebol ar gyfer sicrhau bod anghenion gofal a chefnogaeth unigolyn yn cael 
eu diwallu yw’r asiantaeth osod berthnasol. 

Wrth geisio cyflawni’r arferion gorau o ran monitro a rheoli safonau neu ansawdd a 
diogelwch mewn gwasanaethau gofal a chefnogaeth, mae’r weithdrefn hon wedi 
ystyried ac ymgorffori: 

• Gweithdrefnau Diogelu Cymru 2019 
diogelu.cymru 

• Fframwaith Canlyniadau Cenedlaethol ar gyfer Gwasanaethau Cymdeithasol 
yng Nghymru 
fframwaith canlyniadau cenedlaethol gwasanaethau cymdeithasol 

• Safonau Iechyd a Gofal (fframwaith o safonau i gefnogi’r GIG a sefydliadau 
partner i ddarparu gwasanaethau effeithiol, prydlon ac o ansawdd ar draws yr 
holl leoliadau gofal iechyd) putting the citizen first health care standards 

• Gwersi a ddysgwyd o Weithrediad Jasmine, Adolygiad Comisiynydd Pobl Hŷn o 

Gartrefi Gofal yng Nghymru, ymchwil Prifysgol Hull am Early Indicators of 
Concern in Residential and Nursing Homes for Older People & Residential & 
Support Services for People with Learning Disabilities (Hydref 2012). 

• Ffactorau sy’n effeithio ar ansawdd gofal mewn cartrefi plant: Monitoring focus 
improves care (Tristan Donovan, 2013). 

• Adolygiad Cenedlaethol o Ofal Cartref yng Nghymru: Uwchben a Thu Hwnt 
(AGC, 2016) arolygiaethgofal Cymru adolygiad cenedlaethol o ofal cartref yng 
nghymru 

• Canllawiau Statudol ar Ran 7 y Ddeddf: Gweithio gyda’n gilydd i ddiogelu 
pobl (cyfrolau 1-6). 

• Adolygiadau ac ymholiadau plant (e.e., Rochdale, Lambeth, Swydd 
Nottingham). 

1.4 Dull o Reoli Ansawdd a Diffiniad o Bryderon Cynyddol 

Lle bo modd y nod yw lliniaru unrhyw bryderon o ran risgiau / ansawdd a diogelwch 
(gan sicrhau y cymerir camau lliniaru priodol) ac osgoi’r angen am weithdrefnau 
pryderon cynyddol ffurfiol lle bynnag y bo modd. Felly, dylid annog yr holl weithwyr 
proffesiynol sy’n ymweld i anfon unrhyw adborth ar y gwasanaeth ymlaen at eu 
harweinydd ansawdd sefydliadol - dylai hyn gynnwys ymarfer cadarnhaol / nodedig a 
/neu bryderon. Mae hyn yn hollbwysig pan fo gweithwyr proffesiynol sy’n ymweld yn 
ymgymryd ag adolygiadau gwasanaeth unigol. 

Mae comisiynwyr Gogledd Cymru yn cynnal trosolwg o’r holl wasanaethau a gomisiynir 
ac yn adrodd i’r Bwrdd Comisiynu Rhanbarthol a’r Bwrdd Partneriaeth Rhanbarthol yn 
rheolaidd. Mae gwybodaeth o'r fath yn cefnogi asesiadau sefydlogrwydd y farchnad a 
gweithgaredd llunio'r farchnad. 

Mae Pryderon Cynyddol yn codi pan fo materion yn cronni ac / neu un digwyddiad 
neu achos arwyddocaol unigol yn ymwneud â gweithrediad y gwasanaeth, neu 
ansawdd y gofal a'r gefnogaeth a ddarperir. Gellir nodi’r pryderon hyn drwy nifer o 
lwybrau gan gynnwys (ond heb fod yn gyfyngedig i): 

• Asiantaethau statudol sy’n cyfrannu at reoleiddio neu brynu / monitro 
gwasanaethau; 

• Gweithwyr proffesiynol sy’n ymweld, fel Swyddogion Adolygu Annibynnol, 
rheolwyr gofal ac aseswyr nyrsys, ymarferwyr CAMHS, comisiynu ymweliadau 
monitro ac archwiliadau; 

• Heddlu Gogledd Cymru (gan gynnwys pryderon am atgyfeiriadau posibl ar gyfer 
camfanteisio'n rhywiol ar blant ac /neu atgyfeiriadau amryfal am unigolion ar goll 
o ofal); Awdurdod Meistri Gangiau a Cham-drin Llafur (GLAA); 

• Unrhyw bryderon a nodwyd gan Unigolyn Cyfrifol o fewn eu hymweliadau 
rheoleiddiol i wasanaeth; 

• Cwynion neu ddatgeliadau uniongyrchol gan unigolyn/unigolion sy’n derbyn y 
gwasanaeth, eu teuluoedd, cyfeillion, eiriolwyr neu gan weithwyr presennol neu 
gyn-weithwyr y gwasanaeth; 

• Adroddiad diogelu oedolyn / plentyn neu bryderon sy’n deillio o gyfres o 
adroddiadau diogelu mewn lleoliad penodol neu gan ddarparwr gwasanaeth 
penodol. 

Diffinnir pryder cynyddol fel: 
• Methiant parhaus / ailadroddus gan y gwasanaeth i ddiwallu’r safonau 

ansawdd a diogelwch sy’n ofynnol. 
• Cwyn / digwyddiad difrifol a/ neu sylweddol. 
• Pryder / digwyddiad diogelu difrifol a /neu sylweddol. 
• Pryderon sylweddol mewn perthynas â hyfywedd ariannol darparwr 

gwasanaeth (a allai arwain at y posibilrwydd neu'r sicrwydd o gau'r 
gwasanaeth). 

1.5 Cyd-destun Deddfwriaethol: Deddf Gwasanaethau Cymdeithasol a Llesiant 
(Cymru) 2014 

Yn 2011, cynigiodd Comisiwn y Gyfraith y dylid diddymu’r gwahanol statudau gofal 
cymdeithasol dryslyd sy’n gwrthdaro mewn mannau a'u disodli gydag un Ddeddf y gallai 
pobl sy’n derbyn gofal a chefnogaeth, eu gofalwyr ac eraill edrych arni i ddeall eu 
hawliau. Y Ddeddf yw ymateb Llywodraeth Cymru i Gomisiwn y Gyfraith. 

Daeth y Ddeddf i rym ym mis Ebrill 2016. Dyma’r darn mwyaf sylweddol o 
ddeddfwriaeth sylfaenol a gyflwynwyd gan Lywodraeth Cymru a bydd yn cael effaith 
sylweddol ar ddarpariaeth gofal cymdeithasol yng Nghymru. Mae'n werth nodi bod y 
Ddeddf Gymreig yn sylweddol wahanol i Ddeddf Gofal Lloegr 2014, ac yn creu 
awdurdodaeth gyfreithiol gofal cymdeithasol hollol wahanol yng Nghymru. Y prif 
wahaniaeth rhwng y deddfau yw bod Deddf Cymru yn berthnasol i bobl ag anghenion o 
unrhyw oedran (gan gynnwys plant nad ydynt yn anabl) a’u gofalwyr, lle bo Deddf 
Lloegr yn gyfyngedig i anghenion ‘oedolion mewn angen’ a’u gofalwyr. 

Mae prif egwyddorion y Ddeddf mewn perthynas â gofal cymdeithasol wedi’u nodi yn y 
ffeithlen hon: deddf gwasanaethau cymdeithasol a llesiant cymru a gellir ei chrynhoi fel 
a ganlyn: 

• Pobl: rhoi’r unigolyn yn y canol drwy roi llais cryfach iddynt a rheolaeth dros y 
gwasanaethau y maent yn eu derbyn. 

• Lles: cefnogi pobl i gyflawni eu lles eu hunain gan ategu at amgylchiadau, 
galluoedd, rhwydweithiau a chymunedau'r unigolyn. 

• Ymyrryd yn gynt : mwy o wasanaethau ataliol, cefnogi pobl cyn i’w 
hanghenion fod yn argyfyngus. 

• Gweithio gyda’n gilydd: gwaith partneriaeth cryfach. 

Mae’r Ddeddf yn darparu’r fframwaith deddfwriaethol i symud ymlaen â’r rhaglen o 
newid a nodwyd yng Ngwasanaethau Cymdeithasol Cynaliadwy ar gyfer Cymru: 
Fframwaith Gweithredu: Gwasanaethau Cymdeithasol 

Prif nodau’r Deddf yw i: 

• Wella canlyniadau lles ar gyfer pobl sydd angen gofal a chefnogaeth, ynghyd â’r 
gofalwyr sydd angen cefnogaeth. 

• Rhoi llais cryfach a mwy o reolaeth i bobl sy’n defnyddio’r gwasanaeth  
• Cyfraith Gofal Cymdeithasol Diwygiedig 

Canllaw allweddol: deddf gwasanaethau cymdeithasol a llesiant cymru 

1.6 Diogelu Pobl mewn Perygl 

Bydd contractau / cytundebau gwasanaeth yn amodi gofynion ar gyfer darparwyr 
gwasanaeth mewn perthynas â diogelu; yn enwedig o ran  y fframwaith polisi gofynnol 
(megis rhannu pryderon) a /neu ofynion datblygu'r gweithlu (cymhwysedd staff, dysgu a 
datblygu). Fel isafswm disgwylir i ddarparwyr gwasanaeth sicrhau bod: 

• Yr unigolion y maent yn eu cefnogi yn cael eu diogelu rhag camdriniaeth ac 
esgeulustod . 

• Eu staff yn gwybod bod ganddynt ddyletswydd gyfreithiol a phroffesiynol i: 
• Adrodd am unrhyw bryder, amheuaeth, gwybodaeth am 

gamdriniaeth/esgeulustod, neu os oes ganddynt reswm i gredu bod rhywun yn 
cael eu cam-drin neu mewn perygl o gamdriniaeth/esgeulustod 

• Mynychu hyfforddiant priodol. 

• Mae ganddynt bolisi (sy’n cydymffurfio â’r Ddeddf ac unrhyw ganllawiau 
perthnasol) sy’n nodi sut y byddant yn diwallu’r goblygiadau cyfreithiol i 
amddiffyn pobl mewn perygl ac sy’n cydnabod y ddyletswydd i adrodd am 
achos rhesymol i amau bod unigolyn yn, neu wedi bod mewn perygl o 
gamdriniaeth/esgeulustod i dîm diogelu'r awdurdod lleol. 

• Maent yn gweithredu gweithdrefnau recriwtio diogel ar gyfer staff a /neu 
wirfoddolwyr. 

Gweithdrefnau Diogelu Cymru 2019 - Bwriad y gweithdrefnau hyn yw arwain arferion 
diogelu ar gyfer pawb a gyflogir yn y sectorau statudol, trydydd sector (gwirfoddol) a 
phreifat, iechyd, gofal cymdeithasol, addysg, polisi, cyfiawnder a gwasanaethau eraill. 
Maent yn berthnasol i bob ymarferydd a rheolwr sy’n gweithio yng Nghymru – p’un a 
ydynt yn cael eu cyflogi gan asiantaeth ddatganoledig neu heb ei datganoli. 

Cyhoeddwyd Codau Ymarfer y Ddeddf ar gyfer Gweithio gyda’n Gilydd i Ddiogelu 
Pobl , cyfrolau 1-4, ym mid Ebrill 2017: gweithio gydan gilydd i ddiogelu pobl cod 
ymarfer diogelu 

Dyma’r canllawiau statudol mewn perthynas â Rhan 7 (Diogelu) y Ddeddf, a gyflwynwyd 
o dan adrannau 131 a 139 y Ddeddf. Mae Rhan 7 y Ddeddf yn ei gwneud yn ofynnol i 
awdurdodau lleol wneud ymholiadau pan fyddant yn amau bod plentyn neu oedolyn 
gydag anghenion gofal a chefnogaeth mewn perygl o gamdriniaeth neu esgeulustod 
(adran 126 ac adran 130). Cyhoeddwyd cyfrolau 5 a 6 Ymdrin ag achosion unigol i 
amddiffyn Oedolion / Plant mewn Perygl yn 2018. 

(Oedolion: volume 6 handling individual cases to protect adults at risk) 

(Plant:adnoddau canllawiau hyb gwybodaeth a dysgu deddf sswb arweiniad statudol) 

Diffiniad bras unigolyn (oedolyn neu blentyn) mewn perygl yw un sydd: 
• yn cael, neu mewn perygl o gael ei gam-drin, ei esgeuluso (neu ddioddef 

mathau eraill o niwed ar gyfer plentyn). 
• ag anghenion gofal a chefnogaeth (boed yr awdurdod yn diwallu unrhyw 

rai o’r anghenion hynny ai peidio). 
• o ganlyniad i’r anghenion hynny (ar gyfer oedolyn) yn methu â diogelu eu 

hunain yn erbyn y gamdriniaeth neu esgeulustod neu’r perygl o hynny. 

Mae Adran 6 o Ddeddf Hawliau Dynol 1998 yn rhoi dyletswydd i awdurdodau 
cyhoeddus i beidio â gweithredu mewn modd nad yw’n cyd-fynd â'r hawliau o dan 
Gonfensiwn Hawliau Dynol Ewrop. Mae Rhan 7 y Ddeddf yn cynnwys nifer o’r hawliau 
sydd wedi’u cynnwys yn y confensiwn: 

• Erthygl 2 – hawl i ddiogelu bywyd. 
• Erthygl 3 – hawl i beidio â bod yn destun triniaeth annynol neu ddiraddiol. 
• Erthygl 5 - hawl i ryddid a diogelwch. 
• Erthygl 6 – hawl i wrandawiad teg. 
• Erthygl 8 – hawl i barch ar gyfer bywyd preifat a theuluol, cartref a gohebiaeth. 

Yn ogystal â hyn, mae dyletswyddau ychwanegol ar awdurdodau lleol i wneud 
ymholiadau, h.y. ‘os oes gan awdurdod lleol achos rhesymol i amau bod unigolyn o 
fewn yr ardal (boed yn breswylydd yno fel arfer ai peidio) yn berson mewn perygl, mae'n 
rhaid iddynt: 

• Wneud (neu gymell) pa bynnag ymholiadau sy’n ofynnol i’w galluogi i 
benderfynu a ddylid cymryd unrhyw gamau pellach (boed o dan y Ddeddf hon ai 
peidio) ac, os felly, beth a chan bwy. 

• Penderfynu a ddylid cymryd unrhyw gamau o’r fath.’ 

Mae gweithredu’r egwyddorion a’r canllawiau statudol hyn yn golygu: 
• Dylai bod amddiffyn person (oedolyn neu blentyn) mewn perygl yn brif nod ar 

gyfer pawb. 
• Mae gan bob aelod o staff ddisgwyliad bod ganddynt ddyletswydd i adrodd a 

gweithredu ar unwaith os ydynt: 
o Yn dyst i gamdriniaeth. 
o Yn derbyn gwybodaeth am gamdriniaeth, amheuaeth o gamdriniaeth neu 

bryderon am ofal neu driniaeth unigolyn (oedolyn neu blentyn) mewn 
perygl. 

o Yn pryderu neu’n amau camdriniaeth, esgeulustod neu ofal amhriodol 
posibl. 

• Mae gan bobl mewn perygl yr hawl i gyfrannu'n llawn at y broses ddiogelu ac i 
wneud penderfyniadau am eu diogelwch a'u lles; mewn rhai amgylchiadau 
efallai y bydd unigolion angen cefnogaeth eiriolwr i gymryd rhan lawn yn y 

broses o wneud penderfyniadau (gweler adran 7.1 o'r Ddeddf ). Pan yr aseswyd 
nad oes gan unigolyn y galluedd meddyliol i wneud penderfyniad penodol; 
mae’n rhaid gwneud trefniadau penodol mewn perthynas â phenderfyniadau 
lles gorau ac eiriolaeth galluedd meddyliol annibynnol os nad oes teulu neu 
ofalwyr i eirioli dros yr unigolyn. 

• Dylid gwneud trefniadau addas hefyd i roi llais proffesiynol annibynnol i blant a 
phobl ifanc sy'n derbyn gofal. 

Mae’r Codau Ymarfer yn darparu canllawiau i bawb sy’n ymwneud â lles pobl (oedolion 
neu blant) mewn perygl sydd wedi’u cyflogi yn y sectorau statudol, trydydd sector 
(gwirfoddol) a sector preifat, mewn gwasanaethau iechyd, gofal cymdeithasol, yr heddlu 
a gwasanaethau eraill. 

Mae'n rhaid i weithwyr proffesiynol sy'n rhannu gwybodaeth wneud hynny gan roi sylw 
dyledus i gyfrinachedd a diogelwch gwybodaeth, er enghraifft defnyddio e-bost diogel a 
dogfennau sydd angen cyfrinair i’w hagor. Mae Gweithdrefnau Diogelu Cymru 2019, 
gan gynnwys archwiliadau troseddol, yn goresgyn gweithdrefnau sefydliadol eraill, 
megis archwiliadau disgyblu a chwynion. Gweler adran 1.13. 

Yn 2018, cyhoeddwyd y canllawiau mewn perthynas ag ymdrin ag achosion unigol i 
ddiogelu oedolion / plant mewn perygl. Mae’r canllawiau hyn, yn unol â Gweithdrefnau 
Diogelu Cymru 2019 yn nodi’r canlynol: 

• Dylai pob lleoliad gofal ddarparu'r un amddiffynfeydd sylfaenol yn erbyn 
camdriniaeth, yn seiliedig ar ddull sy’n hyrwyddo lles cyffredinol ac yn trin pobl 
gydag urddas a pharch. 

• Mae nifer o amddiffynfeydd hanfodol y dylid eu harsylwi yn yr holl leoliadau (gofal 
preswyl, lleoliadau iechyd, carchardai, unedau diogel ac unrhyw leoliadau eraill) y 
dylid eu nodi yn benodol mewn contractau gyda darparwyr gwasanaethau a 
gomisiynir. Mae’r amddiffynfeydd hyn yn cynnwys sicrhau bod: 
o Pobl yn teimlo wedi’u gwerthfawrogi a’u parchu a bod eu hunanbarch yn 

cael ei hyrwyddo. 
o Mae bod yn agored yn rhan o ymagwedd y sefydliad tuag at y byd allanol a 

chraffu allanol, gan gynnwys bod yn agored gyda theuluoedd a'r gymuned 
ehangach. 

o Mae polisïau a gweithdrefnau diogelu clir sydd yn unol â gweithdrefnau’r 
Bwrdd Diogelu ar gyfer yr ardal ac mae'r holl staff yn cydymffurfio â nhw. 

o Mae’r staff wedi’u hyfforddi ym mhob agwedd o ddiogelu ac yn meddu ar 
wybodaeth ynglŷn â sut i weithredu polisïau a gweithdrefnau diogelu. 

o Mae gweithdrefnau cwynion yn glir, effeithiol, yn hawdd eu defnyddio ac yn 
hygyrch i bawb, gan gynnwys rhai gydag anableddau a’r rhai lle nad yw 
Saesneg na Chymraeg yn iaith gyntaf iddynt. Dylai pobl dderbyn 
cefnogaeth i ddefnyddio’r gweithdrefnau hyn. Dylai gweithdrefnau fynd i’r 
afael â chwynion anffurfiol a ffurfiol. Ni fydd systemau nad ydynt yn 
hyrwyddo cyfathrebu'n agored am fân gwynion yn ymatebol i’r rhai mawr, a 
gall patrwm o fân gwynion ddangos bod problemau mwy o ran rheolaeth a 
diwylliant sydd angen eu datrys. Dylai bod cofrestr cwynion ym mhob 
lleoliad neu swyddfa gofrestredig sy’n cofnodi’r holl sylwadau neu gwynion, 
y camau a gymerwyd i fynd i’r afael â nhw, a’r canlyniadau. 

o Mae gan bobl fynediad hawdd at unigolyn y gellir ymddiried ynddynt y tu 
allan i’r sefydliad e.e. aelod o’r teulu, gweithiwr cymdeithasol, ymwelydd 
annibynnol neu eiriolwr. 

o Mae gweithdrefnau recriwtio a dethol yn drylwyr ac yn creu trothwy uchel o 
fynediad i atal y rhai sy'n anaddas i weithio gyda phobl sydd mewn perygl. 

o Mae polisïau, gweithdrefnau a systemau cefnogi clir ar waith er mwyn delio 
â phryderon a gyflwynir gan staff am aelodau staff eraill. Dylai bod gan y 
sefydliadau god ymddygiad yn rhoi cyfarwyddyd i staff ynglŷn â’u 

dyletswydd i’w cyflogwr a’u hymrwymiad proffesiynol i gyflwyno pryderon 
dilys am ymddygiad cydweithwyr neu rheolwyr. 

o Dylai bod gwarant y gellir gweithredu gweithdrefnau mewn ffyrdd nad ydynt 
yn cael effaith negyddol ar sefyllfa a rhagolygon y sawl sy’n rhannu eu 
pryderon. 

o Mae parch ar gyfer amrywiaeth a sensitifedd tuag at hil, diwylliant, crefydd, 
rhyw, rhywioldeb ac anabledd. 

o Mae goruchwyliaeth a chefnogaeth effeithiol, sy'n cynnwys staff dros dro a 
gwirfoddolwyr. 

o Mae’r staff yn ymwybodol o’r peryglon yn yr amgylchedd allanol gan bobl 
sy’n barod i gam-fanteisio ar natur ddiamddiffyn ychwanegol pobl sy’n byw 
oddi cartref. 

1.7 Eiriolaeth 

Mae Rhan 10 y Ddeddf: Cod Ymarfer (Eiriolaeth) yn nodi'r gofynion ar awdurdodau lleol 

(advocacy services code practice) i: 

• Sicrhau mynediad at wasanaethau eiriolaeth a bod cefnogaeth ar gael i alluogi 
unigolion i ymgysylltu a chyfranogi pan fo awdurdodau lleol yn arfer eu 
dyletswyddau statudol mewn perthynas â nhw (gan gynnwys darparu gofal a 
chefnogaeth). 

• Trefnu eiriolydd proffesiynol annibynnol i hwyluso cyfranogiad unigolion mewn 
amgylchiadau penodol. Yn benodol, pan fydd plentyn neu unigolyn ifanc yn 
dechrau derbyn gofal neu’n dechrau ymwneud â'r broses amddiffyn plant, dylid 
cynnig cymorth eiriolaeth iddynt. Fel arfer mae’r cynnig yn cael ei roi gan 
weithiwr cymdeithasol a dylid hysbysu'r plentyn / unigolyn ifanc y gall eiriolwr 
annibynnol gyfarfod gyda nhw i egluro rôl eiriolaeth a sut y gall ddarparu 
cefnogaeth drwy system derbyn gofal ac amddiffyn plant. 

Yn ogystal â hyn, mae’n rhaid i unrhyw unigolyn sy’n arfer swyddogaethau o dan y 
Ddeddf roi ystyriaeth i bwysigrwydd darparu cefnogaeth i alluogi unigolyn i gyfranogi at 
benderfyniadau sy'n effeithio arnynt, yn enwedig pan fo gallu'r unigolyn i gyfathrebu yn 
gyfyngedig am unrhyw reswm. Mae hyn yn cynnwys darparu cefnogaeth i alluogi 
unigolion i gymryd rhan mewn unrhyw adolygiad o wasanaethau gofal a chefnogaeth 
pan fo pryderon am ansawdd a diogelwch. 

Fel rhan o Ddeddf Galluedd Meddyliol 2005 mae egwyddor y tybir fod gan bobl alluedd 
meddyliol oni phrofir i'r gwrthwyneb; hyd yn oed pan fo galluedd meddyliol yn 
gyfyngedig, gall person feddu ar y gallu i wneud rhai dewisiadau neu benderfyniadau 
clir gyda'r gefnogaeth a'r wybodaeth briodol. Mae’r Ddeddf yn pwysleisio pwysigrwydd 
cefnogi pobl heb allu sy’n derbyn gofal a chefnogaeth a reolir i wneud penderfyniadau 
ac wedi creu hawl statudol i eiriolaeth drwy Eiriolwyr Galluedd Meddyliol Annibynnol 
(EGMA) arbenigol 

Mewn amgylchiadau penodol, bydd EGMA yn cefnogi a chynrychioli pobl sydd heb allu 
ac nad oes ganddynt deulu a ffrindiau i siarad ar eu rhan. 

Mae’r ddeddfwriaeth yn ei gwneud yn ofynnol i awdurdodau lleol gyfeirio unigolion at 
wasanaeth EGMA  pan fo angen gwneud penderfyniad am newid lleoliad preswyl, a gall 
awdurdodau lleol atgyfeirio pan fo angen penderfyniadau mewn adolygiad gofal neu 
pan fo gweithdrefnau diogelu oedolion. Mae dyletswydd ar Awdurdodau Lleol a chyrff y 
GIG i roi cyfarwyddyd i EGMA os oes trefniadau llety yn cael eu gwneud ar ran person 
gyda diffyg gallu heb ffrindiau neu deulu. 

Mae Trefniadau Diogelu rhag Colli Rhyddid y Ddeddf Galluedd Meddyliol yn darparu 
fframwaith cyfreithiol i ddiogelu pobl ifanc 16-17 oed ac oedolion, a allai neu sydd yn 
colli eu rhyddid mewn lleoliad gofal neu ysbyty. Mae’r trefniadau diogelu hyn ar gyfer 
pobl sydd heb y gallu i benderfynu lle y mae angen iddynt fyw i dderbyn triniaeth ac 
/neu ofal ac angen colli eu rhyddid. Mae’n rhaid i golli rhyddid fod er lles gorau'r 
unigolyn, heblaw o dan Ddeddf Iechyd Meddwl 1983 (Cod Ymarfer y Ddeddf Galluedd 
Meddyliol). Daeth y trefniadau diogelu i rym yng Nghymru a Lloegr ar 1 Ebrill 2009. 

Sylwer: Yn 2019, derbyniodd Deddf Galluedd Meddyliol (Diwygiad) 2019 Gydsyniad 
Brenhinol ac roedd yn cyflwyno Trefniadau Diogelu Rhyddid a oedd yn disodli 
Trefniadau Diogelu Rhag Colli Rhyddid (DoLS) fel y broses ar gyfer awdurdodi 
trefniadau colli rhyddid ar gyfer unigolion â diffyg gallu. Roedd disgwyl i’r Trefniadau 
Diogelu Rhyddid ddod i rym ym mis Ebrill 2022, ond bu oedi oherwydd pandemig y 
coronafeirws. Nid yw Llywodraeth y DU wedi pennu dyddiad newydd ar gyfer eu 
gweithredu eto. 

Bydd gan gomisiynwyr, yn eu capasiti fel awdurdod rheoli o dan ddarpariaethau Deddf 
Galluedd Meddyliol 2005 (Trefniadau Diogelu rhag Colli Rhyddid), bolisi a 
gweithdrefnau yn eu lle sy’n nodi: 

• A yw colli rhyddid yn hanfodol neu’n ofynnol mewn achos penodol. 
• Pa gamau y dylid eu cymryd i asesu a ddylid ceisio awdurdodiad brys neu 

safonol. 
• A yw'r holl gamau ymarferol a rhesymol wedi'u cymryd i osgoi colli rhyddid. 
• Pa gamau y dylid eu cymryd os oes angen cais am awdurdodiad. 
• Sut y dylid adolygu achosion pan fo awdurdodiad yn ofynnol. 
• Pwy ddylai gymryd y camau hyn. 

1.8 Rolau a Chyfrifoldebau Sefydliadau Partner o dan y Weithdrefn hon 

Mae'n bwysig cydnabod nad yw gweithdrefn ranbarthol Gogledd Cymru  i reoli ansawdd 
a/neu unrhyw bryder yn disodli nac yn ymyrryd â dyletswyddau, swyddogaethau neu 
ymrwymiadau statudol presennol (yn enwedig rheoleiddio a diogelu). Yn ogystal nid 
yw’n ei gwneud yn ofynnol i asiantaethau lleol ymgymryd ag unrhyw gyfrifoldeb neu 
swyddogaethau sy'n cael ei reoli ar hyn o bryd gan reoleiddiwr. 

Mae gan bob sefydliad partner swyddogaeth a chyfrifoldeb clir i sicrhau bod gofal 
boddhaol yn cael ei ddarparu i bobl (oedolion a phlant) a, lle nad yw gofal ac /neu'r 
amgylchedd yn diwallu’r gofynion o ran ansawdd, yn cyfleu pryderon yn fewnol ac, os 
yw'n briodol, yn allanol. 

Bydd angen i gomisiynwyr lleol gyfathrebu a gweithio gyda rheoleiddwyr a chytuno sut y 
byddant yn rheoli eu cyfrifoldebau unigol. Bydd rhannu gwybodaeth gyda rheoleiddwyr 
yn allweddol. 

Bydd sefydliadau partner yn ceisio gweithio mewn modd rhagweithiol ac ataliol, gan 
ymateb ar y cam cyntaf posibl i unrhyw bryderon o ran ansawdd neu ofal annigonol, 
camdriniaeth neu esgeulustod. 

Mae’r weithred o gomisiynu a chaffael gwasanaethau ar gyfer unigolion yn rhoi 
dyletswydd gofal i asiantaethau statudol i fod yn rhagweithiol o ran monitro darpariaeth 
gwasanaeth, diogelwch a pherfformiad darparwyr gwasanaeth a rheolwyr. (Mae Atodiad 
12 (a) yn darparu rhestr wirio enghreifftiol o’r 'hyn sy'n ffurfio amgylchedd iach'). 

Mae Consortiwm Comisiynu Plant Cymru (4C) yn gweithio mewn partneriaeth â phob 
Awdurdod Lleol i nodi eu hanghenion comisiynu, datblygu strategaethau comisiynu 
lleoliadau sy'n cefnogi Awdurdodau Lleol i fodloni'r ddyletswydd ddigonolrwydd a'r 
datganiadau safbwynt y farchnad, ac i weithio mewn partneriaeth â Darparwyr 
Annibynnol sy'n gweithredu yng Nghymru.  Mae Awdurdodau Lleol yn defnyddio 
'Fframweithiau Awdurdodau Lleol Cymru Gyfan' a reolir gan y 4C i gomisiynu lleoliadau 
unigol ar draws ystod o fathau o leoliadau. 

Nod y Bwrdd Comisiynu Rhanbarthol yw cydlynu dull cyson o fonitro ansawdd ar draws 
y chwe awdurdod lleol a BIPBC (ôl-troed rhanbarthol). 

Pan fydd gweithiwr proffesiynol sy'n ymweld yn nodi unrhyw bryder neu risg i unigolyn 
neu i gymuned ehangach y sefydliad byddant yn eu cyflwyno o fewn eu sefydliad ac yn 
sicrhau bod gwybodaeth o’r fath yn cael ei rannu gyda'r cydweithwyr priodol o fewn yr 

awdurdod lleol sy'n cynnal y gwasanaeth, awdurdodau lleol eraill, 4C’s, y Bwrdd Iechyd 
ac / neu’r rheolydd. Gellir gwneud hyn dros e-bost, y ffôn neu’n bersonol (gweler 
Atodiad 17 am ffurflen 4C’s). Pan fo pryderon o ran diogelu, dylid llenwi’r ddogfennaeth 
briodol ('atgyfeiriad’) a dylid hysbysu Cydlynydd Diogelu Oedolion. 

Mae memorandwm o ddealltwriaeth (mae pro forma i hwn wedi i nodi yn Atodiad 6) 
wedi’i sefydlu yn nodi’r trefniadau llywodraethu ar gyfer rhannu gwybodaeth fonitro 
ansawdd gwasanaeth amhersonol ar draws Gogledd Cymru. 

1.9 Arolygiaeth Gofal Cymru (AGC) 

AGC yw’r corff arolygu a rheoleiddio cenedlaethol ar gyfer ystod eang o wasanaethau. 
Ei nod yw annog gwelliant yn y sectorau gwasanaethau cymdeithasol a gofal yng 
Nghymru, drwy godi safonau, gwella ansawdd gwasanaethau a hyrwyddo arfer gorau. 

Mae AGC yn darparu gwasanaeth rheoleiddio, arolygu ac adolygu sy'n canolbwyntio ar 
y dinesydd. Mae'n weithredol annibynnol ac yn cyfrannu at gyflawni ymrwymiadau 
statudol Gweinidogion Cymru ac yn diogelu’r bobl hynny sy'n defnyddio gwasanaethau 
gofal a chymdeithasol. Mae’r rôl hon yn cynnwys: 

• Cofrestru – penderfynu pwy sy’n gallu darparu gwasanaethau. 
• Arolygu gwasanaethau a chyhoeddi adroddiadau ar arolygiadau. 
• Adolygu perfformiad awdurdodau lleol. 
• Cymryd camau, lle bo'r angen, gan gynnwys gorfodi i gyflawni cydymffurfiaeth. 
• Adrodd ar ansawdd a statws gwasanaethau a reoleiddir ar sail Cymru gyfan. 

Mae AGC yn sicrhau bod comisiynwyr gwasanaethau yn cael eu hysbysu ynglŷn â 

chanlyniadau eu swyddogaeth reoleiddio ac fe gynhelir cyfarfodydd rheolaidd rhwng 
AGC a chomisiynwyr ar lefel uwch a rheolwyr. 

Os yw AGC yn dod i wybod am gau gwirfoddol a gynlluniwyd neu fod ganddynt 
bryderon ynghylch lles neu ddiogelwch pobl sy’n cael eu cefnogi gan wasanaethau a 
reoleiddir, yn enwedig y pryderon hynny a allai arwain at gau gorfodol, bydd yn rhoi 
gwybod i'r awdurdod lleol a’r bwrdd iechyd yn yr ardal lle mae'r cartref / gwasanaeth 
wedi’i leoli. Bydd awdurdodau arwain yn hysbysu unrhyw gomisiynwyr eraill a /neu 
hunan-arianwyr (pan fo'r wybodaeth hon ar gael). 

Ym mis Ebrill 2018, disodlodd RISCA y Ddeddf Safonau Gofal 2000, Rheoliadau Deddf 
Safonau Gofal 2000 (Hysbysiad) (Cymru) 2011 a Chanllawiau: social care wales hub 
regulation and inspection 

1.10 Awdurdodau Comisiynu 

Wrth arfer eu swyddogaethau o dan y fframwaith deddfwriaethol perthnasol, gan 
gynnwys y Ddeddf, y Fframwaith Gofal Iechyd Parhaus (GIG) (2022) a Chanllawiau ar 
gyfer Gofal Parhaus i Blant a Phobl Ifanc (2020), mae’n rhaid i awdurdod comisiynu: 

• Weithredu yn unol ag unrhyw ofynion perthnasol a osodir arnynt, a 
• Rhoi sylw i unrhyw ganllawiau perthnasol sydd wedi’u cynnwys mewn unrhyw 

god neu ganllawiau polisi. 

I grynhoi, bydd yr awdurdod comisiynu yn cyflawni ei gyfrifoldebau a'i ddyletswyddau yn 
gyffredinol trwy; 

• Asesu, cynllunio, monitro ac adolygu lles unigolion (gan gynnwys anghenion 
iechyd). 

• Llunio contract, manyleb gwasanaeth a chomisiynu darparwr gwasanaeth neu 
asiantaeth i ddiwallu’r anghenion a aseswyd (a nodir yn y Cytundebau Lleoliad 
Unigol a/neu'r Cynllun Gofal a Chymorth); 

• llunio, monitro ac adolygu ansawdd a diogelwch y gwasanaethau ac ymateb yn 
effeithiol yn achos unrhyw risg sylweddol i les neu bryderon. 

• Ymateb i gwynion. 
• Terfynu contractau a lleoliadau neu gymryd unrhyw gamau gorfodi /cywirol 

eraill. 
• Gweithgareddau rheoli a datblygu'r farchnad leol. 
• Gweithio’n rhagweithiol ac adweithiol gyda darparwyr gwasanaeth. 

Pan fo gan awdurdod comisiynu bryder difrifol am ddarparwr gwasanaeth, mae ganddo 
ddyletswydd i rannu gwybodaeth am bryderon sy’n effeithio ar bobl (oedolion neu blant) 
mewn perygl gydag AGC ac unrhyw gomisiynwyr eraill neu gyrff statudol perthnasol (yn 
cynnwys 4C’s) - hyd yn oed os yw hyn yn golygu datgelu gwybodaeth bersonol am 
ddefnyddwyr gwasanaeth. 

1.11 Cydymffurfio â Chontractau 

Bydd disgwyl i awdurdod(au) comisiynu a darparwyr gwasanaeth arsylwi a 
chydweithredu gydag amodau a thelerau unrhyw gytundebau cyn-lleoli a /neu 
gontractau / gwasanaeth bob amser. Bydd unrhyw weithred yn groes i’r rhain yn cael 
eu trin yn unol â’r cytundebau amodau a thelerau perthnasol yn y contract neu’r 
cytundeb. 

Dylai contractau / cytundebau nodi'r trefniadau monitro / rheoli ansawdd ar gyfer y 
gwasanaeth / gwasanaethau sy’n cael eu darparu. Lle bo modd, dylai’r rhain gael eu 
cyd-gynhyrchu gyda’r unigolion sy’n derbyn y gwasanaeth gofal a chefnogaeth (a/ neu 
eu gofalwyr) a darparwyr gwasanaeth. 

Mae’r weithdrefn rheoli ansawdd yn gysylltiedig â threfniadau monitro a rheoli’r 
contractau /cytundebau gwasanaeth hyn; mae unrhyw gam gofynnol mewn perthynas â 
safonau ansawdd a diogelwch yn ofynion rheoli contract - pan fo un neu fwy o'r partïon 
wedi methu â darparu'r safonau neu'r trefniadau a gytunwyd. 

Mae Consortiwm Comisiynu Plant Cymru (4C) yn cydlynu gweithgareddau rheoli 
ansawdd gyda darparwyr fframwaith preswyl a maethu ar ran awdurdodau lleol sy’n 
aelod ac yn rhannu’r wybodaeth hon gyda chomisiynwyr yng Nghymru. 

Mae'r Uned Gomisiynu Cydweithredol Genedlaethol (dan arweiniad y GIG) yn cydlynu 
gweithgareddau rheoli ansawdd gyda darparwyr fframwaith preswyl ar y fframwaith 
cartrefi gofal i oedolion 18-64 oed ag anableddau dysgu a/neu anghenion iechyd 
meddwl ac yn sicrhau bod y wybodaeth hon ar gael i gomisiynwyr yng Nghymru. 

1.12 Cysylltiadau (Dulliau Rhanbarthol) Gogledd Cymru â Threfniadau Sicrwydd 
Ansawdd / Monitro 

Diben y broses monitro ansawdd yw sicrhau bod gwasanaethau yn darparu canlyniadau 
cadarnhaol drwy ofal clinigol  / gofal cymdeithasol a chefnogaeth briodol mewn modd 
diogel yn unol â gofynion deddfwriaethol a chytundebol, manylebau gwasanaeth a 
gytunwyd a chynlluniau gofal a chefnogaeth unigol. 

Wrth ddatblygu dulliau rhanbarthol o sicrhau safonau ansawdd a diogelwch, mae 
awdurdodau comisiynu yn ceisio gwella'r modd y rhennir gwybodaeth, gan leihau’r 
pwysau monitro ar ddarparwyr. 

Dylai awdurdodau comisiynu geisio gweithio gyda sefydliadau partner mewn modd 
rhagweithiol, yn enwedig mewn perthynas â gwneud y defnydd gorau o'r wybodaeth a 
gesglir mewn perthynas â Fframwaith Canlyniadau Lles Cenedlaethol, Fframwaith 
Safonau Gofal Iechyd, Nodweddion Sylfaenol Gofal, Arolygon Gweithlu a gwybodaeth 
safonau gofal. 

Dylai awdurdodau comisiynu ddefnyddio’r wybodaeth bresennol i: 

• Geisio nodi pryderon neu risgiau i les ar y cam cynharaf posibl a galluogi 
cynnydd a gwelliant parhaus, yn hytrach nag aros am statws pryderon 
cynyddol ffurfiol. 

• Nodi meysydd i’w datblygu a darparu cefnogaeth, addysg a hyfforddiant i 
gefnogi darparwyr gwasanaeth i wella eu safonau ansawdd a diogelwch. 

• Monitro gweithrediad cynlluniau gweithredu lle bo’n briodol. 
• Cofnodi a chydnabod gwelliannau mewn gwasanaethau gofal; rhannu arferion 

da a gwersi a ddysgwyd i gefnogi dysgu parhaus a gwelliant. 

1.13  Rhannu Gwybodaeth a Diogelu Data 

Mae rhannu gwybodaeth am faterion o bryder yn galluogi sefydliadau i ystyried y ffordd 
orau o symud ymlaen er lles gorau'r unigolyn / pobl mewn perygl ac i ddiogelu'n 
gyffredinol. Mae’n rhaid cyflawni hyn yn unol â rheoliadau diogelu data a chanllawiau / 
egwyddorion Cytundeb Rhannu Gwybodaeth Bersonol Cymru (WASPI). Mae 
Memorandwm o Ddealltwriaeth rhwng comisiynwyr Gogledd Cymru yn darparu 
llywodraethu ar gyfer rhannu gwybodaeth fonitro amhersonol am wasanaeth (enghraifft 
yn Atodiad 6). 

Mae Memorandwm Cyd-ddealltwriaeth cenedlaethol rhwng AGC, ALlau a Byrddau 
Iechyd yng Nghymru yn cael ei gymeradwyo i osod fframwaith i gefnogi’r berthynas 
waith rhwng AGC a chomisiynwyr i: 

• Fwrw ymlaen â chydweithio effeithiol i amddiffyn hawliau a hyrwyddo buddiannau 
diogelwch a lles plant ac oedolion sy'n defnyddio gwasanaethau gofal 
cymdeithasol cofrestredig; 

• Wella effeithiolrwydd y comisiynwyr a'r rheolyddion yn eu gwaith a'u 
swyddogaethau ar wahân ond cysylltiedig; 

• Hyrwyddo a chynnal safonau uchel wrth ddarparu gwasanaethau rheoleiddiedig. 

Mae dyletswydd cyfrinachedd ar bob gweithiwr proffesiynol. Mae hyn wedi’i nodi yn y 
codau proffesiynol perthnasol megis: ‘Cod Ymarfer Proffesiynol Gofal Cymdeithasol’ 
Gofal Cymdeithasol Cymru deli a phryderon codau ymarfer a chanllawiau a Chod 
Ymddygiad Cyngor Nyrsio a Bydwragedd nmc standards code. Mae hyn yn bwysig i 
gynnal hyder a chyfranogaeth mewn gwasanaeth a thrwy hynny’n helpu i amddiffyn 
iechyd a lles unigolyn. 

Ond, fel y noda’r canllawiau perthnasol yn glir, nid yw'r ddyletswydd cyfrinachedd yn 
absoliwt a gellir ei thorri lle fo hyn er lles gorau’r unigolion (oedolion neu blant) sydd 
mewn perygl ac er lles y cyhoedd yn ehangach. Os yw gweithwyr proffesiynol yn credu 
bod angen datgelu er mwyn amddiffyn yr unigolyn/ unigolion rhag perygl o niwed difrifol, 
gellir torri cyfrinachedd. 

Pan fo gweithwyr proffesiynol o’r farn bod angen rhannu gwybodaeth gyfrinachol gyda’r 
gwasanaethau cymdeithasol neu’r heddlu: 

• Dylent geisio cefnogi’r unigolyn mewn perygl o fewn terfyn amser rhesymol. 
• Efallai y byddant yn trafod yr achos yn ddienw gydag eraill i ddechrau, megis 

cydweithiwr gyda chymhwysedd addas mewn diogelu neu gyda’r 
gwasanaethau cymdeithasol. 

• Dylid hysbysu’r unigolyn, oni bai y byddai gwneud hynny yn peryglu eu 
diogelwch yn sylweddol. 

• Dylid cofnodi unrhyw benderfyniad ynglŷn â rhannu gwybodaeth yn briodol. 
• Efallai y bydd yn rhaid gwneud penderfyniadau yn y maes hwn gan neu gyda 

chyngor gan bobl gyda chymhwysedd addas mewn gwaith amddiffyn plant, 
megis gweithwyr proffesiynol dynodedig neu a enwir. 

Er mwyn gwneud penderfyniadau ar sail gadarn, mae angen i ymarferwyr ddeall 
egwyddorion cyffredinol rhannu gwybodaeth adnabyddadwy yn unol â gofynion cyfredol 
y Ddeddf Diogelu Data: 

• Rhaid ystyried lles a diogelwch unigolyn (unigolion) yn gyntaf wrth wneud 
penderfyniad am rannu gwybodaeth amdanynt. 

• Mae’n rhaid cael sylfaen gyfreithiol ar gyfer rhannu gwybodaeth a diben 
digonol dros wneud hynny. 

• Wrth ddelio â gwybodaeth gyfrinachol, bydd angen i chi fod yn fodlon bod naill 
ai: 
o Ymrwymiad statudol dros ddatgelu. 
o Caniatâd wedi’i fynegi neu ei awgrymu gan yr unigolion dan sylw. 
o Budd cyhoeddus tra phwysig wrth ddatgelu'r wybodaeth. 

Ymarferwyr : 

• Mae’n rhaid iddynt ystyried pwysigrwydd, neu bwysigrwydd posibl yr wybodaeth 
sydd ganddynt. Dylai bod unrhyw wybodaeth a rennir yn berthnasol at y diben y 
caiff ei rhannu a dim ond gyda'r ymarferwyr neu'r asiantaethau sydd angen 
gwybod y dylid ei rhannu. 

• Dylid bod yn agored a gonest gyda’r unigolyn (unigolion) o ran y rhesymau pam 
fod angen rhannu'r wybodaeth a pham fod angen cymryd camau penodol, oni bai 
y byddai gwneud hynny'n cael effaith andwyol ar y rheswm pam y rhennir yr 
wybodaeth. 

• Dylid ceisio caniatâd (ar sail gwybodaeth) i rannu gwybodaeth oni bai nad yw’n 
ddiogel neu’n bosibl gwneud hynny, neu os byddai'n tanseilio atal neu ganfod 
trosedd. 

• Dylid sicrhau fod y wybodaeth yn gywir, dylid ei chadw'n ddiogel am ddim mwy 
nag sydd raid. 

Y ffordd orau o sicrhau bod rhannu gwybodaeth yn cael ei gyflawni’n briodol yw i weithio 
o fewn protocolau rhannu gwybodaeth penodol rhwng yr asiantaethau a’r gweithwyr 
proffesiynol dan sylw, ac i gymryd cyngor cyfreithiol mewn achosion unigol lle bo'r 
angen. Pan y rhennir gwybodaeth, gyda neu heb ganiatâd, dylid cofnodi'r wybodaeth a 
rennir (pryd, gyda phwy ac am ba reswm). Yn yr un modd, os gwneir penderfyniad i 
beidio â rhannu gwybodaeth, dylid cofnodi hyn hefyd. 

ARFER DA: Cylchoedd ansawdd- rhannu gwybodaeth fonitro ansawdd a 
gwybodaeth am wasanaethau gofal a chefnogaeth 
Mae’r arfer da cynnal cyfarfodydd cylch ansawdd amlasiantaeth rheolaidd i gasglu 
gwybodaeth am wasanaethau gofal a chefnogaeth gan yr holl ffynonellau (gan gynnwys 
arolygon adborth cwsmeriaid, canmoliaethau a chwynion, diogelu, monitro ansawdd gan 
gynnwys datblygu ymarfer, rheoli contract, AGC, datblygu'r gweithlu, iechyd yr 
amgylchedd, adolygiadau gwasanaeth unigol gan gynnwys CHC). 
Mae cylchoedd ansawdd yn galluogi rhannu unrhyw bryderon lefel isel nad ydynt yn 
cymell monitro ychwanegol neu adolygiad ar eu pennau eu hunain ond wrth eu 
hychwanegu at ei gilydd gallant ddarparu tystiolaeth ar gyfer pryderon cynyddol y gellir 
ymateb iddynt yn rhagweithiol, gan atal gwaethygu ymhellach a sicrhau diogelwch a lles 
yr unigolion sy’n cael eu cefnogi gan y gwasanaeth. 

Er nad ydynt yn cael eu cynnal yn rheolaidd ym mhob sir yng Ngogledd Cymru, mae 
cylchoedd ansawdd amlasiantaeth wedi arwain at feithrin perthnasoedd ar draws 
partneriaid sy’n hyrwyddo rhannu gwybodaeth a chydlynu’n well – er enghraifft gwaith 
monitro ar y cyd ar draws y comisiynwyr neu rhwng y comisiynwyr a rheoleiddwyr. 
Mae cyfarfodydd cylch ansawdd hefyd yn galluogi partneriaid i nodi, dysgu a rhannu 
arferion da. 
Mae’n bwysig bod gwasanaethau sy’n cynnal safonau da o ansawdd a diogelwch hefyd 
yn cael eu cydnabod. 
Mae templed o gylch gorchwyl ar gyfer cylchoedd ansawdd wedi’i ddarparu yn Atodiad 
13. 

RHAN DAU – Gweithdrefnau Pryderon Cynyddol 
2.1 Cyflwyniad 

Dylid gweithredu’r weithdrefn hon i liniaru pryderon cynyddol ar ôl cwblhau 
asesiad(au) risg yn unig a lle bo'r rhain yn nodi bod un neu fwy o safonau 
ansawdd a /neu ddiogelwch wedi cael effaith negyddol sylweddol ar les yr 
unigolion sy’n cael eu cefnogi gan y gwasanaeth. 

Nod y gweithgareddau monitro ansawdd (ar lefel unigol drwy gynlluniau gofal a 
chefnogaeth / adolygiadau gwasanaeth unigol neu ar lefel gwasanaeth trosfwaol) yw 
casglu gwybodaeth ar safonau ansawdd a diogelwch a chanlyniadau a gyflawnir ar 
gyfer pobl sy'n derbyn y gwasanaeth. 

Lle bynnag y bo modd, dylai’r awdurdod(au) comisiynu geisio cydlynu eu 
gweithgareddau monitro a chefnogaeth er mwyn atal / osgoi pryderon cynyddol. Dylent 
ddefnyddio gwybodaeth gan yr holl ffynonellau (ffurflenni gwybodaeth darparwyr, 
adolygon unigol, cwynion a chanmoliaethau, adborth gan weithwyr proffesiynol sy'n 
ymweld, adroddiadau arolwg ac ati), i nodi unrhyw faterion, problemau neu bryderon yn 
gynnar ac i gefnogi gwelliant gwasanaeth drwy ddefnydd rhagweithiol o gynlluniau 
gweithredu datblygu i osgoi pryderon sy'n cynyddu. 

Egwyddor gweithdrefn rheoli ansawdd yw i werthuso’r pryder(on) a/neu risg(iau) i les 
pobl, tra'n cefnogi darparwyr gwasanaeth i godi safonau i lefel dderbyniol a chynnal a 
gwella darpariaeth gwasanaeth lle bo'r modd. 

Fodd bynnag, pan nad yw gwasanaethau yn cydymffurfio â’r contract / cytundeb a /neu 
bod y gwasanaeth yn is na’r safonau gofynnol, bydd y weithdrefn pryderon cynyddol yn 
cael ei gweithredu. 

Mae pryderon cynyddol yn codi pan fo materion yn cronni ac / neu un digwyddiad 
neu achos arwyddocaol unigol yn ymwneud â gweithrediad y gwasanaeth, neu 
ansawdd y gofal a'r gefnogaeth a ddarperir. 

Gellir gweithredu gweithdrefnau pryderon cynyddol (rheoli contract) ochr yn ochr neu o 
ganlyniad i weithdrefnau eraill gan gynnwys gweithdrefnau diogelu ac /neu unrhyw 
weithdrefnau rheoleiddiol. Pan fo modd, bydd y swyddogion arweiniol ar gyfer pob un 
o’r gweithdrefnau hyn yn cydlynu i sicrhau cyfathrebu clir gyda’r darparwr ac unrhyw un 
o’r unigolion a gefnogir gan y gwasanaeth. 

Mae hefyd yn bwysig nodi bod gan Gonsortiwm Comisiynu Plant Cymru (4C) brosesau 
ar waith a allai gefnogi'r broses hon, a fydd ar gyfer darparwyr sydd ar fframwaith neu 
ddim.  Gall partneriaid gyflwyno materion, pryderon a chanmoliaeth i'r 4C’s a fydd 
wedyn yn ymchwilio ac yn gweithio trwy eu gweithdrefnau eu hunain, mewn 
partneriaeth â'r holl bartneriaid (Gweler Atodiad 15 ar gyfer y siart llif  ac Atodiad 17 
ar gyfer y ffurflen materion, pryderon a chanmoliaeth. 

Wrth ymateb i bryderon cynyddol, mae’n rhaid i asiantaethau comisiynu ystyried a 
roddwyd digon o gefnogaeth (e.e. argymhellion arferion da, canllawiau, hyfforddiant ac 
ati) i gefnogi darparwr gwasanaeth i ddatrys / lliniaru’r pryder(on) a nodwyd / mân 
faterion o danberfformiad. 

Dylai unrhyw gamau gweithredu / cefnogaeth a gynigiwyd neu a roddwyd i ddarparwr 
gwasanaeth gael ei ystyried yn yr asesiad risg a chynorthwyo partïon wrth benderfynu a 
gyflawnwyd statws1 pryderon cynyddol ai peidio. Dylai monitro ansawdd  effeithiol a 
/neu fonitro llywodraethu clinigol barhau i fod yn ganolog wrth gefnogi Darparwyr 
Gwasanaeth i geisio cyflawni gwelliant parhaus o ran darparu gwasanaethau sy’n 
canolbwyntio ar ganlyniadau. 

2.2 Monitro Ansawdd: Nodi Pryderon 

Fel y nodwyd yn Adran 1.2 ( y siart llif) uchod, mae gan bob un o gomisiynwyr Gogledd 
Cymru ystod o ddulliau ar waith i sicrhau eu hunain ynglŷn â safonau ansawdd a 
diogelwch a'r canlyniadau ar gyfer unigolion y mae gwasanaeth yn ei gynnig.  Mae gan 
y 4C eu siart llif prosesau eu hunain (Atodiad 15) mewn perthynas â phlant a phobl 
ifanc. 

Os bydd unrhyw bryderon yn codi, dylid cofnodi gwybodaeth yn y modd priodol; er 
enghraifft: 

• O ganlyniad i ymweliad monitro contract, dylid nodi hyn yn yr adroddiad 
monitro ansawdd. 

• Pan fo gwybodaeth yn cael ei darparu gan weithwyr proffesiynol / ymarferwyr 
(e.e. Swyddogion Adolygu Annibynnol2, Gweithwyr Cymdeithasol, Nyrsys), 
dylai fod ar fformat ffurflen adborth gweithwyr proffesiynol (yn Atodiad 4) neu 
mewn e-bost. 

• Yn achos pryderon diogelu, dylid atgyfeirio'r rhain at y swyddog diogelu 
arweiniol. 

• Trwy ffurflen materion, pryderon a chanmoliaeth 4C (Atodiad 17).

Er mwyn gwneud asesiad llawn o’r wybodaeth ac unrhyw risgiau, dylid gwneud ymdrech i 
geisio safbwyntiau ar ansawdd a diogelwch y gwasanaeth gan ffynonellau eraill (gweithwyr 
proffesiynol eraill, arolygon cwsmeriaid ac ati); a allai gynnwys ceisio adborth gan arweinwyr 
awdurdodau comisiynu perthnasol eraill ac AGC (ar gyfer gwasanaethau a reoleiddir) i 
benderfynu a fynegwyd pryderon tebyg mewn mannau eraill. Mae hyn yn darparu asesiad 
ehangach ac sy’n fwy gwrthrychol o’r gwasanaeth. (Mae rhestr o gysylltiadau lleol wedi’u nodi 
yn Atodiad 1). 

Lle bo adborth / tystiolaeth / cudd-wybodaeth yn nodi pryderon neu faterion o ansawdd neu 
ddiogelwch, dylai'r Swyddog Arweiniol yn yr awdurdod cynnal (ar y cyd â phartneriaid eraill lle 
bo hynny'n briodol) gynnal asesiad risg cychwynnol (gan gynnwys adolygu cyn asesiadau risg) 
i benderfynu a yw'r trothwy pryderon cynyddol wedi cael ei gyflawni a / neu fod angen cymryd 
camau lliniaru ar unwaith. Dylent hefyd benderfynu a ddylid cynnull Grŵp Pryderon Dwysáu 
Gweithwyr Proffesiynol (PECG) er mwyn casglu gwybodaeth bellach a chynnal asesiad risg 
ffurfiol. Rhaid i'r penderfyniad hwn fod yn gymesur â'r risgiau neu'r pryderon a nodwyd. Gall 
awdurdodau comisiynu unigol gynnal eu hasesiad risg unigol eu hunain i gyfrannu at y 
drafodaeth / cyfarfod grŵp. (Mae asesiad risg templed / matrics ar gael yn Atodiad 2). 

Fel rhan o’r cyfarfod casglu gwybodaeth neu PECG, efallai y gwneir penderfyniad yn seiliedig 
ar y dystiolaeth sydd ar gael a chanlyniad unrhyw asesiadau risg nad yw'r trothwy pryder 
cynyddol wedi'i ddiwallu1. Mewn achosion o'r fath, lle mae pryderon yn parhau, gellir ystyried 
penderfyniad lleol (megis cynllun gweithredu datblygu) ac y ffordd fwyaf pragmatig ymlaen a 
dylid parhau i fonitro hyn. Dylid cofnodi unrhyw wybodaeth yn briodol ar ffeil y darparwr a dylai 
monitro a chymorth rhagweithiol barhau.

Gellir ystyried penderfyniad (megis cynllun gweithredu datblygu) y ffordd fwyaf pragmatig 
ymlaen a dylid parhau i fonitro hyn. Dylid cofnodi unrhyw wybodaeth yn briodol ar ffeil y 
darparwr a dylai monitro a chymorth rhagweithiol barhau.  

1 Yn seiliedig ar y diffiniad (uchod), mae’n rhaid i un neu fwy o’r canlynol fod yn bresennol i 
ddiwallu'r 'trothwy' ar gyfer Pryderon Cynyddol:
• Methiant parhaus/ ailadroddus y gwasanaeth i ddiwallu safonau ansawdd a diogelwch 
gofynnol
• Cwyn / digwyddiad difrifol a / neu sylweddol
• Cwyn / digwyddiad diogelu difrifol a /neu sylweddol
• Pryderon sylweddol mewn perthynas â hyfywedd ariannol y darparwr gwasanaeth ( a allai 
arwain at y posibilrwydd neu’r sicrwydd o gau’r gwasanaeth).
2 Gellir dod o hyd i rôl y Swyddog Adolygu Annibynnol (SAA) yng Nghymru: fframwaith 
cymwystera rol swyddi gwasanaethau gwaith cymdeithasol swyddog adolygu annibynnol 

2.3 Grŵp Proffesiynol Pryderon Cynyddol (PECG) 

Mae cyfarfod PECG yn gyfle ar gyfer rhannu gwybodaeth effeithiol a chyfathrebu rhwng 
asiantaethau lle y dylid cadarnhau rolau a chyfrifoldebau pob asiantaeth. Prif nod 
PECG yw gweithio ar y cyd wrth ystyried y dystiolaeth am berfformiad, cryfderau 
a gwendidau’r darparwr gwasanaeth ac i gwblhau asesiad risg. 

DS. Nid yw cynnal cyfarfod PECG yn golygu bod darparwr gwasanaeth wedi diwallu'r 
trothwy pryderon cynyddol o reidrwydd. 

2.4 Cyfarfod Grŵp Proffesiynol Pryderon Cynyddol  (PECG) 

Ar achlysuron lle nad yw’r awdurdod lleol sy’n cynnal yn cynnal cytundeb ffurfiol, neu 
nad oes dinasyddion lleol sy’n derbyn cefnogaeth gan y gwasanaeth, dylent naill ai 
gydlynu neu (gyda chytundeb y partneriaid) ddirprwyo cyfrifoldeb drwy sefydlu pa 
asiantaeth yng Ngogledd Cymru (gan gynnwys BIPBC) yw'r prif fudd-ddeiliaid i arwain a 
gweithredu unrhyw brosesau dilynol. Gellir dirprwyo pan yn ymateb i bryderon rheoli 
contract (sicrwydd ansawdd) nad ydynt yn diwallu’r meini prawf diogelu yn unig. 

2.5 Cadeirio 

Bydd cadeirydd PECG yn cael ei gytuno yn y cyfarfod cychwynnol, yn hyddysg am y 
materion ac yn meddu ar swydd ar y lefel briodol neu gydag awdurdod dirprwyol ar 
gyfer llunio penderfyniadau. Dylai’r Cadeirydd: 

• Feddu ar ddigon o wybodaeth am y contract, rheoliadau a’r safonau ansawdd 
(gofynion) ac yn gallu cysylltu’r pryderon /  risgiau â meysydd lle bo’r darparwyr 
yn torri’r contract, fel y weithred derfynol yn achos risgiau hynod o sylweddol 
neu fod tanberfformiad parhaus yn terfynu'r contract gyda'r darparwr 
gwasanaeth. (Bydd Byrddau Diogelu a Gweithlu Gogledd Cymru yn ystyried y 
ffordd orau o ddiwallu anghenion dysgu a datblygu cadeiryddion cyfarfodydd 
PECG). 

• Yn y rhan fwyaf o achosion, byddant yn cael eu henwebu o’r awdurdod lleol lle 
y lleolir y gwasanaeth; fodd bynnag gellir dirprwyo'r rôl hon mewn amgylchiadau 
penodol gyda chytundeb y partneriaid; er enghraifft pan nad oes gan yr 
awdurdod lleol hwnnw gontract neu gytundeb gwasanaeth gyda'r darparwr ac 
/neu os mai BIPBC yw unig gomisiynydd y gwasanaeth(au) sydd  yn destun 
pryder. 

2.6 Aelodaeth: 

Ym mhob sefyllfa, mae’n rhaid i aelodau’r PECG feddu ar bwerau gwneud 
penderfyniadau ar ran y sefydliad y maent yn ei gynrychioli a pharhau i fod yn atebol er 
mwyn rheoli’r broses yn effeithiol. 
Bydd aelodaeth y cyfarfod yn amrywio yn ôl y materion / pryderon a'u difrifoldeb, a gall 
gynnwys y cynrychiolwyr canlynol fel y bo'n briodol. (Nid yw'r rhestr ganlynol yn rhestr 
gynhwysfawr): 

• Rheolwr gwasanaeth / gweithredol / arweinydd clinigol (e.e. metron) 
• Rheolwr tîm a neu brif ymarferydd gyda chyfrifoldeb cyllidebol / lleoli. 
• Swyddog contractau / monitro / nyrs datblygu ymarfer. 
• Cydlynydd gofal / nyrs BIPBC sy’n adolygu. 
• Swyddog Adolygu Annibynnol / gwarcheidwad ad litem (plant a phobl ifanc). 
• Cynrychiolydd Consortiwm Comisiynu Plant Cymru 
• Arweinydd datblygu'r gweithlu / hyfforddiant. 
• Cydlynydd(cydlynwyr) diogelu. 
• Arolygydd rheoleiddiol perthnasol. 
• Yr Heddlu. 
• Awdurdod Gweithredol Iechyd a Diogelwch 
• Cynrychiolaeth o awdurdodau comisiynu eraill (o fewn neu y thu allan i’r 

rhanbarth). 

2.7 Cynnal Cyfarfodydd PECG 
Dylai’r Cadeirydd ystyried a ddylid gwahodd comisiynwyr o ardaloedd y tu allan i’r 
rhanbarth i fynychu neu ddarparu gwybodaeth i gyfarfodydd pellach PECG. 

Dylai holl aelodau / mynychwyr PECG ddarparu unrhyw wybodaeth leol, adroddiadau a 
/neu gronoleg, manylion unrhyw gamau cefnogi a (lle bo’n briodol) unrhyw asesiadau 
risg asiantaeth unigol er mwyn hysbysu unrhyw benderfyniad neu farn. 

2.8 Cofnodi Tystiolaeth, Penderfyniadau a Chamau Gweithredu 

Pan fo pryderon wedi'u cyflwyno ar lafar ac nad ydynt wedi'u nodi'n ysgrifenedig neu eu 
bod wedi'u darparu gan rannwr pryderon di-enw yna mae'n rhaid cofnodi hyn yn 
nodiadau cyfarfod PECG a'u holrhain gan gadeirydd PECG. Efallai y bydd angen 
ffynonellau ymholiad / tystiolaeth eraill hefyd i ddarparu ystod o safbwyntiau ar y pryder 
posibl er mwyn cynhyrchu asesiad llawn o’r risgiau. 

Dylai’r PECG ddefnyddio Teclyn Asesu Risg Gogledd Cymru i benderfynu ar y cyd os 
yw gwasanaeth wedi cyrraedd trothwy pryderon cynyddol ai peidio. Dylai’r asesiad risg 
ar y cyd nodi tystiolaeth gan holl aelodau /mynychwyr PECG. (Atodiad 2) 

Mae’n rhaid rhannu penderfyniadau a chamau gweithredu gyda’r holl awdurdodau 
comisiynu o fewn un diwrnod gwaith o’r cyfarfod a chofnodion llawn y cyfarfod o fewn 
wythnos ar ôl y cyfarfod. 

Mae templedi wedi'u datblygu fel rhan o'r weithdrefn hon yn Atodiad 3 (a)-(g), i 
gynorthwyo a chysondeb ymarfer lle bynnag y bo modd. Er enghraifft gallai Cymorth 
Cof (Atodiad 3(d)) gynorthwyo i hwyluso / cefnogi trafodaethau a sicrhau bod yr holl 
feysydd perthnasol yn cael eu cynnwys a’u cofnodi. 

Mae’r Cadeirydd yn gyfrifol am sicrhau bod cofnod ysgrifenedig manwl (i’w gadw ar y 
ffeil contract a ffeil achos plentyn / oedolyn unigol lle bo’n briodol) o’r holl 
benderfyniadau a wnaed gan gyfarfod PECG a: 

• Yr holl bryderon a godwyd a /neu'r dystiolaeth a ddarparwyd (gan bwy, ym mha 
fformat, a yw wedi'i lofnodi / cofnod o’r dyddiad). 

• Canlyniad asesiadau risg asiantaethau unigol ac unrhyw gytundeb i asesiad risg 
darparwr cyffredinol a gytunwyd gan gyfarfod PECG. 

• Cytundebau mewn perthynas â: 
o Unrhyw gamau (SMART) i’w cyflawni (gan y comisiynwyr neu’r darparwr) i 

liniaru’r peryglon. 
o Pa gefnogaeth fydd yn cael ei gynnig i ddarparwr gwasanaeth i'w galluogi i 

gyflawni a chynnal lefel foddhaol o ddarpariaeth gwasanaeth. 
o Cyfathrebu gyda’r unigolion sy’n cael eu cefnogi gan y gwasanaethau 

a/neu eu teulu / gofalwyr. 
o Cyfathrebu gyda gweithwyr y darparwr gwasanaeth. 

2.9 Anghytundebau Ymarferwyr 

Mewn perthynas ag ymdrin ag achosion / ymholiadau unigol ar gyfer pobl (plant neu 
oedolion) sy'n derbyn gofal a chefnogaeth a gomisiynir yr amheuir eu bod mewn perygl, 
lle y gwnaed penderfyniad i beidio â gweithredu ar adroddiad yn unol â'r gweithdrefnau 
diogelu: 

• Dylid rhoi gwybod i'r ymarferydd a gyflwynodd yr adroddiad. 

• Os ydynt yn anghytuno â'r penderfyniad ac nad ydynt yn gallu datrys y mater yn lleol 
yna dylid ymgynghori â chanllawiau Datrys Anghydfodau Proffesiynol Gogledd 
Cymru ac yna cyfarfod gyda Grŵp Pryderon Cynyddol Proffesiynol (PECG) os oes 

angen. 

2.10 Cyfathrebu gyda Budd-ddeiliaid 

Pan fo gwasanaeth wedi diwallu trothwy pryderon cynyddol, mae Cadeirydd cyfarfod 
PECG yn gyfrifol am gytuno ar gynllun cyfathrebu (templed wedi’i ddarparu yn Atodiad 
3(g) i hysbysu budd-ddeiliaid allweddol o'r pryderon cynyddol, gan gynnwys: 

• Pobl a gefnogir gan wasanaeth (gan gynnwys hunan-arianwyr) a’u perthnasau 
/ eiriolwyr defnyddwyr gwasanaeth ac ati, lle bo'n briodol. Dylid cynnwys 
manylion cyswllt ar gyfer tîm rheoli gofal er mwyn cefnogi /lliniaru unrhyw 
bryderon ar adeg o'r fath. Byddai’n arfer da casglu’r holl ymatebion neu 
sylwadau gan bobl a gefnogir a /neu eu perthnasau a gweithwyr proffesiynol o 
ganlyniad i’r ohebiaeth hon. 

• Staff y darparwr gwasanaeth (lle bo’n briodol), sydd efallai yn meddu ar 
wybodaeth a fyddai’n ddefnyddiol i’r broses. 

• Rhaid hefyd rhoi ystyriaeth i ddiddordeb posibl ymhlith y cyfryngau a sut y caiff 
hyn ei reoli. Efallai y bydd angen ceisio cyngor gan swyddfeydd y wasg leol / 
arweinwyr cyfathrebu allanol. 

Gohebiaeth am wahardd / terfynu: 

Yr unigolion Dylai cyfarfod Grŵp Proffesiynol Pryderon Cynyddol drafod a 
sy’n cael eu chofnodi a ddylid / beth a phryd y dylid hysbysu'r unigolion a 
cefnogi a /neu gefnogir a /neu eu gofalwyr, teulu a chynrychiolwyr ynglŷn 
eu gofalwyr, â'r pryderon; mae'n rhaid trafod hyn gyda'r darparwr 
teulu a gwasanaeth hefyd. 
Chynrychiolwyr 

Rheoleiddwyr Pan fo pryderon parhaus neu fod lefel y risg o’r fath bod y 
(AGC / AaGIC comisiynwyr yn teimlo ei bod yn anniogel i bobl barhau i 
a/neu reoleiddiwr dderbyn gofal mewn lleoliad penodol neu gan wasanaeth 
arall fel y bo’n penodol, mae’n rhaid hysbysu’r rheoleiddwyr a’r holl 

briodol) sefydliadau partne perthnasol eraill. Gwahoddir 
rheoleiddwyr fel y bo’n briodol i fynychu neu darparu 
gwybodaeth i’r PECG a byddant yn derbyn cofnodion y 
cyfarfodydd fel y bo’n briodol. 

Comisiynwyr Dylai’r swyddog arweiniol o fewn y PECG wneud pob 
eraill yng ymdrech i gynghori comisiynwyr eraill (nas cynrychiolir yng 
Nghymru nghyfarfod PECG) a dylid cynghori’r Darparwr Gwasanaeth 

pan a sut y cyfathrebir penderfyniadau. 
Yn achos lleoliadau amodol / gwahardd lleoliadau neu 
derfynu contract, mae’n rhaid i’r timau contractio lleol 
gyfathrebu eu gweithredoedd drwy Rwydwaith Comisiynu a 
Chontractio Cymru Gyfan. Mae templed o neges rhwydwaith 
ar gael yn Atodiad 9. 

• Mae 4C yn darparu adroddiadau ansawdd a 
chydymffurfiaeth i'r holl gomisiynwyr sy’n aelodau ar 
ddarparwyr Fframwaith preswyl a maethu plant. 

• Mae System Sicrwydd Perfformiad Comisiynu Gofal 
(CCAPS) yn darparu adroddiadau ansawdd a 
chydymffurfiaeth i'r holl gomisiynwyr sy'n aelodau ar 
ddarparwyr fframwaith cartrefi gofal ar gyfer oedolion 
18-64 oed gydag anableddau dysgu ac / neu anghenion 
cefnogaeth iechyd meddwl. 

Comisiynwyr Dylai’r swyddog arweiniol o fewn y PECG wneud pob 
eraill y tu ymdrech i gynghori comisiynwyr eraill (nas cynrychiolir yng 
allan i Gymru nghyfarfod PECG) a dylid cynghori’r Darparwr Gwasanaeth 

pan a sut y cyfathrebir penderfyniadau. 
Lle bo modd, dylai’r asiantaeth arweiniol gynnwys 
comisiynwyr eraill yn y cyfarfodydd PECG a / neu rannu 
nodiadau cyfarfodydd a’u cynghori o unrhyw benderfyniad i 
wahardd lleoliadau / terfynu contractau. Efallai bydd yr 
asiantaeth arweiniol yn dymuno gofyn bod comisiynwyr yn 
cofrestru ar gyfer cytundeb rhannu gwybodaeth sy'n 
cydymffurfio â WASPI neu femorandwm o ddealltwriaeth ar 
gyfer rhannu gwybodaeth nad yw’n wybodaeth bersonol. 

Rhestrau a Fframweithiau Cymeradwy: 
Pan fo contract / cytundebau yn bodoli o fewn cytundeb fframwaith, mae angen i 
gomisiynwyr ystyried camau priodol mewn perthynas â'r fframweithiau / rhestr 
gymeradwy. Dylai Cadeirydd y PECG hysbysu'r rheolwr Fframwaith o fewn yr awdurdod 
contractio'r Fframwaith. 

2.11 Ymateb i Bryderon 

Rhoddir ystyriaeth i’r risgiau i les a diogelwch yr unigolion a gefnogir gan y gwasanaeth 
ac a fyddai’n briodol gwneud unrhyw atgyfeiriadau pellach i'r gwasanaeth. Bydd y 
PECG yn penderfynu ar y camau priodol, yn seiliedig ar y dystiolaeth a ddarparwyd a 
lefel y pryder a allai gynnwys unrhyw un o’r canlynol: 

• Mwy o fonitro a /neu gamau cefnogi gan y comisiynydd neu eraill. 
• Ysgrifennu at Ddarparwr Gwasanaeth yn amlinellu’r risgiau neu’r pryderon a 

gofyn am gamau datblygu (datrysiad lleol). 
• Adolygiadau unigol o ofal a chefnogaeth. 
• Ymholiadau neu archwiliadau diogelu (yn dilyn trafodaeth strategol). 
• Archwiliadau troseddol (darperir cyngor gan yr heddlu). 
• Trefniant o gyfarfod pryderon cynyddol ffurfiol y Darparwr Gwasanaeth lle bod 

datblygiad a /neu gamau cywirol yn arfaethedig. Dylai Cadeirydd y PECM 
fanylu'n ysgrifenedig sut/lle mae'r gwasanaeth yn fethdalwr neu'n torri'r 
contract/cytundeb.  Dylai'r PECM benderfynu ar y camau sy'n ofynnol. 

• Gwahardd lleoliadau / pecynnau gofal dros dro. (Yn achos ystyried gwahardd 
lleoliadau /pecynnau gofal, dylai PECG ystyried effaith bosibl y gwaharddiad 
ar enw da y Darparwr Gwasanaeth a hyfywedd ariannol. Os yw gwaharddiad 
yn cael ei weithredu, dylai cadeirydd cyfarfod PECG ei gwneud yn amlwg i'r 
Darparwr Gwasanaeth yr hyn sydd angen iddynt ei wneud er mwyn gallu 
terfynu cyfnod y gwaharddiadar ar y cyfle cyntaf). 

• Hysbysiad o derfyniad neu derfyniad ar unwaith oherwydd torri’r contract yn 
sylweddol a gwneud trefniadau gwasanaeth amgen (gweler proses gau'r 
gwasanaeth lle bo'n briodol). 

Gellir ymgymryd â nifer o gamau gweithredu ar yr un pryd ac ochr yn ochr â'i gilydd er 
mwyn lliniaru risg yn effeithiol. Mae gan gadeirydd cyfarfod PECG gyfrifoldeb i gydlynu 
gwybodaeth ar draws y grŵp pan fo nifer o weithdrefnau (e.e. pryderon cynyddol a 

diogelu) yn gweithredu ochr yn ochr gan na ddylai unrhyw un ragfarnu yn erbyn eraill 
heb reswm da neu gytundeb. 

Er mwyn sicrhau monitro pryderon yn effeithiol, dylai cyfarfod PECG ailymgynnull o 
fewn uchafswm o chwe wythnos o’r cyfarfod cyntaf i adrodd yn ôl ar gynnydd / 
datblygiadau ar unrhyw gynllun gweithredu cywirol neu ddatblygiadol dilynol ac i rannu 
unrhyw wybodaeth newydd am bryderon /materion a neu risgiau. Gellir cynnal hyn ar 
ffurf cyfarfod neu ohebiaeth dros e-bost rhwng aelodau’r grŵp. 

Noder:  Gweler siart llif 4C’s gan y gall fod mân wahaniaethau wrth ymateb i bryderon 
yn achos plant a phobl ifanc (Atodiad 15). 

2.12 Datrysiad Lleol (Monitro a Chefnogaeth Adweithiol / Rhagweithiol) 

Gellir penderfynu mai gweithgarwch monitro a chefnogaeth yw’r cam mwyaf priodol i'w 
ddilyn yn y lle cyntaf i liniaru ac / neu leddfu pryderon trwy fonitro ansawdd lefel isel / 
arferol neu gymorth datblygu arfer. 

Prif ganolbwynt y gweithgarwch hwn yw darparu datrysiad ataliol rhag unrhyw risg a 
neu bryder rhag gwaethygu. Dylai comisiynwyr weithio gyda'r darparwr i liniaru unrhyw 
oblygiadau ehangach. Er enghraifft, gallai Tîm Datblygu Ymarfer BIPBC gefnogi 
darparwr gwasanaeth i ddatrys pryderon clinigol y gellir eu gwella drwy ddarparu 
hyfforddiant addysgol a chefnogaeth i annog arferion gorau. Dylid annog monitro a 
chefnogaeth (iechyd a gofal cymdeithasol) ar y cyd lle bynnag y bo modd ac yn enwedig 
pan fo darparwr gwasanaeth yn darparu gofal nyrsio. 

Gall cyfarfod PECG wneud penderfyniad ar y cyd i gloi’r pryderon yn seiliedig ar y 
gwerthusiad o’r dystiolaeth / ymyrraeth leol. Pan y gwneir hyn, dylid cofnodi’r 
cofnodion, adroddiadau a’r dystiolaeth, lle bo ar gael, yn ffurfiol a'u rhannu. 

2.13 Cyfarfod Pryderon Cynyddol gyda Darparwyr 

Mae’n rhaid darparu llythyr yn hysbysu o bryderon cynyddol (Atodiad 7(a)), yn nodi 
crynodeb o'r peryglon a'r pryderon a nodwyd, i'r darparwr gwasanaeth ddim hwyrach na 
phum diwrnod gwaith yn dilyn cyfarfod PECG. Dylai’r llythyr egluro y cynhaliwyd 
cyfarfod PECG a dylid nodi canlyniad y cyfarfod. 

Pan fo’r PECG o’r farn eu bod wedi cyrraedd trothwy pryderon cynyddol, yna dylid 
trefnu Cyfarfod Pryderon Cynyddol gyda’r Darparwr cyn gynted ag y bo modd ar ôl y 
cyfarfod PECG cychwynnol (fel y bo’n briodol i’r lefel o risg). Mae atodiadau 7(a) – 7 
(d) yn darparu dogfennau templed i'w defnyddio ar gyfer Cyfarfod Pryderon Cynyddol 
gyda’r Darparwr. 

Dylid darparu Templed CGC / CGD i’r Darparwr Gwasanaeth (Atodiad 8 (a) a (b)) a 
gofyn iddynt ddarparu cynllun gweithredu drafft cyn Cyfarfod y Darparwr Gwasanaeth. 
Dylai’r PECG nodi ar y templed o gynllun gweithredu, y meysydd o bryder / materion a 
/neu beryglon a oedd yn ffurfio rhan o'r asesiad risg. 

2.14 Aelodaeth Cyfarfod Pryderon Cynyddol gyda Darparwyr 

Dylai uwch reolwr gadeirio’r cyfarfod (neu fel y dirprwyir o dan drefniadau lleol) fel y 
nodwyd gan yr awdurdod cynnal / BIPBC. 

Dylid rhoi ystyriaeth i ba a sut y cynrychiolir asiantaethau comisiynu yn ystod y 
cyfarfodydd – byddai’n arfer da osgoi cynnal Cyfarfod Pryderon Cynyddol gyda’r 
Darparwr sy'n orlawn o weithwyr proffesiynol. Dylai cyfarfod(ydd) gyda’r darparwr 
gwasanaeth fynegi ymateb cyfun a drafodwyd fel rhan o gyfarfod PECG. Mae’n 
allweddol bod cysondeb yn cael ei gynnal wrth reoli’r broses hyd at y casgliad, felly dylid 
gwneud pob ymdrech gan y cynrychiolwyr dynodedig i gynnal eu cynrychiolaeth a 
gweithio'n rhagweithiol gyda'r grŵp. 

Dylai rheolwr cofrestredig ac /neu unigolyn cyfrifol gynrychioli'r darparwr fel 
isafswm. Dylid gwahodd yr unigolyn cyfrifol ar bob achlysur. Pan nad yw’r unigolyn 
cyfrifol yn Gyfarwyddwr y cwmni, dylid gwahodd y Cyfarwyddwr hefyd. 

2.15 Cynnal Cyfarfod Pryderon Cynyddol gyda Darparwyr 

Ar ddechrau’r cyfarfod, dylai’r cadeirydd grynhoi’r pryderon a /neu’r risgiau a nodwyd ar 
gyfer y Darparwr Gwasanaeth a rhoi cyfle i'r Darparwr Gwasanaeth gyflwyno eu 
safbwynt. Dylid rhoi cyfle i Ddarparwyr Gwasanaeth i weithio mewn cydweithrediad i 
ddatrys / lliniaru pryder(on) a /neu risg(iau) drwy gyflwyno cynllun gweithredu datblygu 
neu gywirol arfaethedig. 

Bydd amlder Cyfarfod Pryderon Cynyddol gyda’r Darparwr hefyd yn cael ei benderfynu 
yn ystod y cyfarfod cychwynnol gyda’r darparwr gwasanaeth. Mae hyn yn destun 
adolygiad, yn dibynnu ar gynnydd y darparwr yn erbyn unrhyw gynllun gweithredu a 
gytunwyd. Y naill ffordd neu'r llall, mae'n rhaid cytuno ar y strategaeth gyfathrebu a'i 
chynnal drwy gydol oes y broses. 

2.16 Cynlluniau Gweithredu Darparwyr 

Mae’n rhaid i'r darparwr dderbyn cyfrifoldeb am y cynllun a pharhau i’w ddatblygu, a 
dylai nodi unigolion a enwir i fod yn gyfrifol am weithredoedd, terfynau amser ar gyfer 
cwblhau’r gweithredoedd a chanlyniadau mesuradwy. 

• Efallai y bydd angen Cynllun Gweithredu Datblygu (CGD) pan fydd rheolaeth 
gofal, monitro’r contract, monitro cwynion a / neu ffynonellau gwybodaeth eraill 
yn awgrymu cwymp yn ansawdd y gwasanaethau a ddarperir a bod 
asiantaethau statudol am weld y gwasanaeth yn symud ymlaen mewn meysydd 
ansawdd ac arfer penodol. 

• Bydd Cynllun Gweithredu Cywirol (CGC) yn ofynnol pan fo angen gweithredu 
ar unwaith i sicrhau diogelwch defnyddwyr gwasanaeth a/neu staff. Byddai hyn 
yn ofynnol mewn sefyllfaoedd lle y gallai oedi cyn cymryd camau ataliol neu 
adferol arwain at yr angen ar gyfer camau gorfodi a /neu ganslo contract. 

Gall Cynlluniau Gweithredu Datblygu a Chynlluniau Gweithredu Cywirol weithio 
ochr yn ochr â’i gilydd lle bo angen i weithredoedd ataliol neu gywirol dargedu 
meysydd perfformiad allweddol a bod diffygion eraill sydd angen canolbwyntio arnynt 
neu angen ystyriaeth fanwl a gweithredu. 

Mae’n rhaid i gadeirydd y Cyfarfod Pryderon Cynyddol gyda’r Darparwr a'r 
darparwr gwasanaeth lofnodi'r Cynllun Gweithredu Datblygu neu Gynllun 
Gweithredu Cywirol. 

2.17 Monitro Cynlluniau Gweithredu 

Mae'n rhaid cyfathrebu’r cynllun gweithredu a’r trefniadau monitro dilynol i aelodau o'r 
cyfarfod PECG ehangach un wythnos ar ôl y cyfarfod gyda'r Darparwr Gwasanaeth. 

Dylai cadeirydd y Cyfarfod Pryderon Cynyddol gyda’r Darparwr (PECM) sicrhau bod 
cytundeb (wedi’i ddogfennu) o ran sut y bydd y cynllun gweithredu yn cael ei fonitro. 
Dylai pob parti wneud pob ymdrech i gyrraedd datrysiad ffurfiol ac ar y cyd i'r pryderon 
cyn gynted ag y bo modd ar ôl gweithredu’r Weithdrefn Pryderon Cynyddol. 

Dylai aelodau’r PECG sicrhau dull cyfunol / integredig o ran monitro i leihau dyblygu ac 
effaith bosibl bod sawl asiantaeth yn monitro / ymweld â gwasanaeth ar un adeg 
benodol. 

Gall trefniadau monitro gynnwys, ond nid yw’n gyfyngedig i: 

• Ddeialog gyda gofalwyr a theulu a staff (arferion gorau). 
• Cyfres o gyfarfodydd gyda'r darparwr. 
• Gofyn am gopïau o adroddiadau ansawdd / ymweliad unigolyn cyfrifol neu 

adroddiadau Atodlen 6 mewn cartrefi preswyl plant. 
• Adolygiadau nyrs sy’n asesu / rheolwr gofal o ofal defnyddiwr gwasanaeth unigol. 
• Adborth defnyddiwr gwasanaeth a gofalwyr. 
• Ymweliadau monitro ansawdd a chlinigol. 
• Ymweliadau monitro gan yr arolygiaeth reoleiddio 
• Monitro CGD a CGC i nodi materion 
• Deialog gyda gofalwyr a theulu a staff (arferion gorau). 

Er y bydd gan weithredoedd unigol eu terfynau amser eu hunain (h.y. efallai y bydd rhai 
camau gweithredu sydd angen eu cyflawni ar unwaith), bydd y PECG angen 
diweddariad / adroddiad cynnydd rheolaidd. Canllaw yw’r terfynau amser isod, ond 
mae’n rhaid cytuno ar amlder gwirioneddol yng Nghyfarfod Pryderon Cynyddol gyda’r 
Darparwr: 

• CGC – mis. 
• CGD – deufis. 

DS: Gallai gweithdrefnau AGC / diogelu effeithio ar derfynau amser. 

Os yw’r awdurdodau comisiynu yn fodlon bod lefel y cynnydd ar weithredu'r CGD / neu’r 
CGC wedi bod yn ddigonol a chynaliadwy, gallai’r grŵp fynd ati i lofnodi fod y cynllun 
gweithredu wedi’i gwblhau neu gytuno (a chofnodi) fod cynnydd sylweddol wedi ei 
gyflawni a bydd y darparwr gwasanaeth yn parhau i gael ei fonitro drwy'r dulliau monitro 
ansawdd priodol. 

Pan na ellir cyflawni’r camau a gytunwyd o fewn y terfynau amser a gytunwyd, mae’n 
rhaid i gadeirydd y Cyfarfod Pryderon Cynyddol gyda’r Darparwr wneud penderfyniad 
(mewn ymgynghoriad ag aelodau’r PECG) a ddylid ymestyn neu addasu’r terfynau 
amser er mwyn i’r Darparwr Gwasanaeth weithredu’r atgyweiriadau sy’n ofynnol, neu a 
ddylid cyflwyno rhybudd diffygion contract. 

Dylai fod modd cyfiawnhau penderfyniad i addasu unrhyw amserlenni yn seiliedig ar 
asesiad cynnydd ac effaith ar unrhyw ddatrysiadau a gynlluniwyd / arfaethedig. Yn unol 
ag arfer gorau, dylid cefnogi Darparwyr Gwasanaeth cyhyd ag y bo modd i'w tynnu allan 
o bryderon cynyddol mewn modd amserol. 

Mae’n rhaid i’r rheolwr gwasanaeth / gweithredol neu bennaeth gwasanaeth 
priodol (yn dibynnu ar drefniadau lleol) gefnogi’r argymhelliad  i ymestyn y 
terfynau amser. 

Os bydd y darparwr gwasanaeth yn peidio, neu'n methu â chydymffurfio â'r amserlenni 
yn y cynllun gweithredu, neu i wneud y gwelliannau angenrheidiol, dylai'r darparwr 
gwasanaeth fynegi unrhyw bryderon i Gadeirydd Cyfarfod Pryderon Cynyddol gyda’r 
Darparwr yn y lle cyntaf. 

Noder:  Gweler siart llif 4C’s gan y gall fod mân wahaniaethau wrth ymateb i bryderon 
yn achos plant a phobl ifanc (Atodiad 15). 

2.18 Polisi Embargo: Cyflwyno Amodau ar, neu wahardd Lleoliadau / Pecynnau 
Gofal 

Gall y broses o osod gwaharddiad neu embargo gael effaith ar hyfywedd darparwr ac ar 
eu henw da ac mae'n agored i her drwy Adolygiad Barnwrol. 
Mae’n allweddol felly, bod rhesymeg glir dros yr holl benderfyniadau a wnaed, trywydd 
archwilio clir o’r dystiolaeth ar gyfer penderfyniadau a wnaed a’r holl ohebiaeth gyda 
budd-ddeiliaid. 

Mae Pryderon Cynyddol ynghylch Cartrefi Gofal sy'n Darparu Gwasanaethau ar gyfer 
Oedolion, a Chau’r Cartrefi Hynny, Llywodraeth Cymru (2009) yn nodi yn glir bod angen 
i asiantaethau iechyd a gofal cymdeithasol allu dangos, os gofynnir iddynt wneud 
hynny, eu bod wedi arfer eu swyddogaethau yn rhesymol ac yn rhesymegol (o gofio y 
gallai gosod gwaharddiad ar leoliad mewn cartref arwain yn y pen draw at gau’r cartref). 

Mae adran 46-48 y canllawiau statudol uchod a gyhoeddwyd yn 2009 yn nodi: 

• Pan fo awdurdod lleol neu Fwrdd Iechyd Lleol yn cyflwyno embargo..., h.y. 
yn dewis peidio â lleoli defnyddwyr gwasanaeth newydd yno am reswm 
penodol, dylid ei weithredu yn unol â pholisi'r awdurdod neu’r Bwrdd 
Iechyd Lleol ar embargos a chymhwyso’r polisi’n gyson. Dylid cofnodi 
unrhyw amrywiadau i’r drefn arferol. 

• Mae’n rhaid darparu tystiolaeth o resymeg glir ar gyfer y  defnydd o 
embargos... Mae’n rhaid i'r defnydd a’r diddymiad o embargo, neu ganslo 
contract, fod yn gysylltiedig ag asesiad risg trylwyr sydd wedi’i ystyried fel 
rhan o fframwaith amlasiantaeth. 

Dylid gwneud penderfyniadau i gyflwyno embargo ar gartrefi nyrsio ar y cyd rhwng yr 
awdurdod(au) lleol a’r bwrdd iechyd. Er mai cyfrifoldeb cyflogwr ydyw, dylai comisiynwyr 
ar y cyd drafod a chytuno a ddylid argymell adrodd am unrhyw nyrsys cofrestredig am 
faterion ymddygiad / pryderon i’r corff proffesiynol perthnasol (e.e., NMC, GMC, HCPC, 
SCW) 

2.19 Trothwy Pryderon Cynyddol 

Pan fo PECG yn cytuno y cyrhaeddwyd trothwy pryderon cynyddol (yn seiliedig ar 
gasgliad yr asesiad risg), byddant yn cyflwyno argymhelliad y dylid cynnal Cyfarfod 
Pryderon Cynyddol gyda’r Darparwr, ac wedi hynny bydd un o'r ymatebion canlynol yn 
cael eu gweithredu: 

• Gofyn i’r darparwr gwasanaeth lenwi CGD neu CGD a CGC: I adfer meysydd 
o bryder (gweler uchod). 

• Gofyn i’r darparwr gwasanaeth dderbyn atgyfeiriadau /lleoliadau amodol yn 
unig (nid embargo): Yn seiliedig ar anghenion yr unigolyn / unigolion sydd 
angen cefnogaeth a'r risgiau a gyflwynir o ganlyniad i ddiffyg cydymffurfiaeth. 
Er enghraifft, efallai y bydd mwy o risg pan fydd unigolyn yn aros yn yr ysbyty 
na phan y dychwelir gartref er mwyn i'r gwasanaeth(au) barhau. Mewn 
achosion o’r fath mae’n rhaid cael cofnod clir o bwy all / bwy fydd yn gwneud 
penderfyniad a ddylid / pryd y dylid ailddechrau'r gwasanaeth / dechrau 
darpariaeth gwasanaeth newydd a phwy arall y dylid eu cynnwys yn y 
drafodaeth ac ati. 

• Gwahardd yr holl weithgareddau comisiynu / lleoliadau (embargo) newydd yn 
ffurfiol gyda’r darparwr gwasanaeth (tra’n cynnal y contractau presennol): Nes 

bo’r pryder(on) wedi'u datrys yn unol ag unrhyw CGC. Mae’n rhaid bod 
tystiolaeth o resymeg glir dros wahardd lleoliadau newydd / pecynnau gofal 
gyda'r darparwyr gwasanaeth. Gallai gweithredu gwaharddiad fod yn agored 
i'w herio trwy Adolygiad Barnwrol. 

• Os credir bod gwaharddiad yn addas ar sail diogelwch, dylai'r awdurdodau 
comisiynu wneud trefniadau i adolygu a monitro darpariaeth gwasanaeth ar 
gyfer yr holl unigolion presennol sy'n cael eu cefnogi gan y gwasanaeth i 
sicrhau eu lles. Dylid cofnodi cynnydd ac adrodd arno’n rheolaidd, bydd 
amlder adolygiad / monitro o’r fath yn cael ei benderfynu ymlaen llaw a’i 
gytuno gan y PECG. 

• Cytundeb i derfynu’r contract ac i ail-gomisiynu gwasanaethau gan ddarparwr 
arall. Mae’n rhaid i’r uwch lunwyr penderfyniadau perthnasol (panel 
amlasiantaeth lle bo’n briodol) wneud y penderfyniad hwn (yn unol â’r cynllun 
dirprwyo lleol) mewn ymgynghori â chyngor cyfreithiol a/ neu gaffael lle bo’n 
briodol. Mae’n rhaid darparu asesiad o effaith priodol gydag argymhellion o’r 
fath, sy’n nodi’r effaith debygol ar les yr unigolion a gefnogir gan y gwasanaeth 
ac argaeledd gwasanaeth(au) amgen (gan gynnwys yn achos cartrefi nyrsio – 
yr effaith ar ysbytai os na ellir canfod lleoliadau amgen addas). Mae’n rhaid 
arsylwi cymalau terfynu contractau priodol. 

Dylai’r awdurdodau comisiynu sicrhau bod gohebiaeth glir a phrydlon gyda’r 
unigolion sy’n derbyn cefnogaeth y gwasanaeth a’u teulu / gofalwyr / 
cynrychiolwyr a dylid gwneud trefniadau ar unwaith i adolygu a monitro 
darpariaeth gwasanaeth ar gyfer yr holl bobl sy’n cael eu cefnogi gan y 
gwasanaeth i sicrhau eu lles. 

Os, ar unrhyw bwynt yn y broses, yw’r darparwr gwasanaeth yn nodi eu bwriad i gau, 
neu nad ydynt yn ariannol hyfyw bellach, neu bod yr awdurdod(au) comisiynu yn 
penderfynu terfynu'r contract / cytundeb, mae'n rhaid dilyn gweithdrefnau cau a/ neu 
gynlluniau brys neu gynlluniau parhad busnes yr awdurdod lleol / bwrdd iechyd 
perthnasol. 

Embargo gwirfoddol 
Cyn neu ar ôl cyfarfod PECG, gall darparwr gwasanaeth ddewis cyflwyno trefniadau i 
wahardd unrhyw ddarpariaeth gwasanaeth newydd neu gyflwyno amodau ar y 
gwasanaeth a gynigir. Dylid cofnodi hyn yng nghofnodion cyfarfod PECG ac /neu yn y 
cynllun gweithredu. Er y gall darparwr gynnig embargo gwirfoddol, nid ddylai'r 

comisiynydd ofyn amdano ac ni ddylai ddylanwadu ar unrhyw orfodaeth 
gweithgarwch rheoli contract priodol ar ran y comisiynwyr. 

2.20 Diddymu Atgyfeiriadau Amodol neu Waharddiadau 
(Embargo) 
Pan fo darparwr gwasanaeth wedi gwneud y gwelliannau sy’n ofynnol a /neu pan fo’r 
risgiau wedi’u gostwng yn sylweddol, dylai Cyfarfod Pryderon Cynyddol gyda’r Darparwr 
benderfynu a fyddai’n addas diddymu unrhyw amodau ar gyfer atgyfeiriadau / 
gwaharddiad lleoliad / pecynnau gofal. 

Gellir diddymu amodau / gwaharddiadau tra bod camau cywirol a / neu ddatblygu yn 
ofynnol – mae’n hanfodol bod cadeirydd Cyfarfod Pryderon Cynyddol gyda’r Darparwr 
a’r PECG ehangach yn eglur o’r cychwyn cyntaf pa faterion / pryderon / risgiau sydd 
wedi cymell unrhyw amodau / gwaharddiadau ac na ddylid ymestyn y broses os yw'r 
risgiau wedi'u lliniaru'n effeithiol. 

Bydd canlyniad neu adolygiad unrhyw benderfyniad o’r fath yn cael ei rannu gyda’r 
sefydliadau partner yn ysgrifenedig. (Gweler gohebiaeth gyda budd-ddeiliaid, uchod). 

2.21 Casgliad Pryderon Cynyddol 

Mae’n RHAID i’r PECG gwblhau asesiad risg terfynol - dylai fod yn asesiad newydd ac 
nid asesiad dilynol o'r asesiad risg cychwynnol. Efallai y bydd asesiad risg cerrig milltir 
ychwanegol yn cael ei gwblhau yn ystod y cyfnod o bryderon cynyddol. Y naill ffordd 
neu'r llall, dylai'r asesiad risg terfynol fod yn asesiad annibynnol sy'n dangos gostyngiad 
yn y risgiau a gyflwynir. 
Pan y cyflwynir digon o dystiolaeth, sy’n nodi bod y darparwr gwasanaeth wedi diwallu’r 
holl gamau gofynnol yn y CGC a /neu pan fo'r darparwr gwasanaeth yn gallu dangos 
bod y newidiadau a weithredwyd yn parhau ac yn gynaliadwy yna dylai'r PECG 
benderfynu a yw'r darparwr gwasanaeth yn parhau i ddiwallu trothwy pryderon cynyddol 
ai peidio. 

Pan y penderfynir na ddiwallir y trothwy mwyach a: 
• Bod angen camau pellach, dylid categoreiddio'r gwasanaeth fel un sy'n gweithio 

tuag at CGC (gyda monitro parhaus drwy'r PECG) neu CGD (datrysiad lleol). 
• Bod yr holl gamau wedi’u cwblhau; dylid dychwelyd i fonitro ansawdd arferol. 

Dylai'r PECG ystyried efallai na fydd pob maes a nodwyd yn y CGC / CGD ar gael i'w 
gwerthuso oherwydd eu natur (e.e. newid diwylliannol), fodd bynnag dylai bod digon o 

dystiolaeth ar gael i awgrymu bod newidiadau / gwelliannau yn cael eu gweithredu  a'u 
cynnal. Cyfrifoldeb y swyddogaeth monitro ansawdd arferol fyddai sicrhau bod cynnydd 
yn cael ei gynnal. 

Pan fo gweithgareddau monitro ansawdd arferol yn awgrymu nad yw cynnydd / 
gwelliannau yn cael eu cynnal yna dylai hyn arwain at drafodaeth bellach o fewn y 
cyfarfod PECG (fel yr uchod). 

Dylid hysbysu'r darparwr gwasanaeth yn ysgrifenedig os ceir penderfyniad i ddiddymu 
statws Pryderon Cynyddol a dylid rhannu’r penderfyniad yn ffurfiol gyda’r holl fudd-
ddeiliaid perthnasol. Mae templedi o lythyrau casgliad pryderon cynyddol ar gael yn 
atodiadau 10(a) a 10(b). 

2.22 Cyd-baneli Monitro Rhyngasiantaethol Strategol Lleol a Rhanbarthol (JIMP) / 
Paneli Cydgomisiynu Plant 

Mae Cyd-banel Monitro Rhyngasiantaethol Strategol (JIMP) yn uwch grŵp strategol 
trosfwaol a gynhelir ar lefel leol a /neu rhanbarthol. Er efallai fod gan gyfarfodydd 
strategol JIMP / SMAP gylch gwaith ehangach, eu prif nod fydd darparu trosolwg o 
safonau ansawdd a diogelwch o fewn ac ar draws gwasanaethau a gomisiynir. 

Dylid cynnal JIMP / SMAP strategol lleol (o leiaf) bob chwarter a’r JIMP rhanbarthol 
strategol o leiaf ddwywaith y flwyddyn. Dylai’r grŵp gynnal gwybodaeth (data) a 
chofnodi camau gweithredu mewn perthynas â’r dangosyddion perfformiad allweddol 
canlynol: 

• Nifer y gwasanaethau sy’n diwallu trothwyon pryderon cynyddol. 
• Hyd y broses (dechrau-diwedd) gyda manylion y rhesymau dros unrhyw oedi. 
• Terfyn amser cyfartalog o fewn y broses pryderon cynyddol (o ddyddiad y 

cyfarfod PECG cyntaf i gasgliad y broses). 
• Nifer y gwasanaethau gydag embargo /atgyfeiriadau gydag amodau ar waith 

(wedi’u didoli yn ôl natur y gwasanaeth e.e. cartref preswyl pobl hŷn, cartref 
nyrsio oedolion iau, asiantaeth gofal cartref, gwasanaeth dydd ar gyfer plant 
ac ati). 

• Nifer y gwelyau gwag yr effeithir arnynt gan embargo (cartrefi gofal yn unig). 
• Themâu allweddol (safonau heb eu diwallu) a’r camau a gymerwyd mewn 

ymateb. 
• Nifer y gwasanaethau sydd wedi cau. 

Nid yw'r rhestr yn gynhwysfawr a bydd yn cael ei nodi yn y cylch gorchwyl ar gyfer y 
JIMP strategol (Atodiad 3 (f)). 

Yn y pen draw, y JIMP strategol, rhanbarthol sy’n gyfrifol am gadw trosolwg cyffredinol 
o’r farchnad; efallai y bydd achlysuron lle y bydd angen rhannu materion lleol gyda’r 
JIMP strategol i werthuso unrhyw risg sy’n bresennol a gwneud argymhellion lle bo’n 
briodol. 

Efallai y bydd y JIMP strategol rhanbarthol yn gyfrifol am gasglu adroddiadau trosolwg 
marchnad ranbarthol sy’n ofynnol o dan Gam 3 RISCA - rheoliadau sydd i ddod. 

Templedi (Atodiadau) 

Atodiad 1 Cysylltiadau Allweddol Gogledd Cymru 

Atodiad 1 -
Cysylltiadau Allweddo 

Atodiad 2 Trothwy Pryderon Cynyddol / Matrics Asesu Risg Gogledd Cymru 

Atodiad 2.docx 

3 Templedi Cyfarfod Pryderon Cynyddol Gogledd Cymru (a-g) 
Atodiad 3(a) Rhestr Presenoldeb Cyfarfod 

Atodiad 3(a).docx 

Atodiad 3(b) Templed rhaglen y cyfarfod 

Atodiad 3(b).docx 

Atodiad 3(c) Templed cylch gorchwyl: Cyfarfod Grŵp Proffesiynol Pryderon Cynyddol 

Atodiad 3(c).docx 

Atodiad 3(d) Cymorth Cof: Cadeirio Cyfarfod Grŵp Proffesiynol Pryderon Cynyddol 

Atodiad 3(d).docx 

Atodiad 3(e) Templed Nodiadau: Cyfarfod Grŵp Proffesiynol Pryderon Cynyddol 

Atodiad 3(e).docx 

Atodiad 3(f) Templed cylch gorchwyl: Cyfarfod Cyd-Banel Monitro Rhyngasiantaethol 
(Strategol) (JIMP) 

Atodiad 3(f).docx 

Atodiad 3(g) Templed: Cynllun Cyfathrebu â Budd-ddeiliaid 

Atodiad 3(g).docx 

Atodiad 4 Ffurflen Adborth Pryderon Cynyddol Gweithwyr Proffesiynol Gogledd Cymru 

Atodiad 4.doc 

5 Templedi Llythyrau: Hysbysu Budd-ddeiliaid 
Atodiad 5(a) Hysbysu budd-ddeiliaid o Bryder Cynyddol posibl a gofyn am wybodaeth 

Atodiad 5(a).docx 

Atodiad 5(b) Cadarnhau statws Pryder Cynyddol gwasanaeth i’r budd-ddeiliaid 

Atodiad 5(b).docx 

Atodiad 6 Esiampl o Femorandwm o Ddealltwriaeth ar gyfer rhannu gwybodaeth monitro 
amhersonol am wasanaethau 

Atodiad 6.docx 

7 Templedi Cyfarfod Pryderon Cynyddol gyda’r Darparwr Gogledd Cymru (a-e) 
Atodiad 7 (a) Llythyr i ddarparwr: Cadarnhad o Gyfarfod Pryderon Cynyddol gyda 

Darparwyr 

Atodiad 7(a).doc 

Atodiad 7(b) Rhestr Presenoldeb Cyfarfod 

Atodiad 7(b).docx 

Atodiad 7(c) Templed rhaglen y cyfarfod 

Atodiad 7(c).docx 

Atodiad 7(d) Templed Nodiadau: Cyfarfod Pryderon Cynyddol gyda  Darparwyr 

Atodiad 7(d).docx 

Atodiad 7 (e) Llythyr i ddarparwr: Cadarnhad o statws Pryderon Cynyddol a gofyniad 
am gynllun gweithredu 

Atodiad 7(e).doc 

8 Templed Cynllun Gweithredu Cywirol / Datblygu Pryderon Cynyddol Gogledd 
Cymru 
Atodiad 8 (a) Templed Cynllun Camau Unioni 

Atodiad 8(a).docx 

Atodiad 8 (b) Templed Cynllun Uwchgyfeirio Pryderon 

Atodiad 8(b).docx 

Atodiad 9 Templed Hysbysiad Rhwydwaith Comisiynu Pryderon Cynyddol Gogledd Cymru 
(dwyieithog) 

Atodiad 9.doc 

10 Templedi Llythyrau: Diwedd proses pryderon cynyddol 
Atodiad 10(a) Llythyr i'r darparwr – diwedd y broses 

Atodiad 10(a).docx 

Atodiad10(b) llythyr i fudd-ddeiliaid – diwedd y broses 

Atodiad 10(b).docx 

Atodiad 11 Datrys Anghydfod Proffesiynol Gogledd Cymru 

Atodiad 11.docx.pdf 

12 Templedi a Chanllawiau BIPBC 
Atodiad 12(a) Beth sy’n ffurfio amgylchedd iach 

Atodiad 12 (a).docx 

Atodiad12(b) Drafft Siart llif Pryderon Cynyddol mewnol BIPBC 

Atodiad 12 (b).docx 

Atodiad 13 Templed cylch gorchwyl: Cylchoedd Ansawdd 

Appendix 13.docx 

14 Gofal Preswyl Plant a Phobl Ifanc / Gofal Preswyl gyda Darparwyr Addysg  gyda 
lleoliad wedi'i leoli yng Ngogledd Cymru 

Atodiad 14 (a) Esiampl o Broses Monitro Ansawdd 

Atodiad 14 (a).docx 

Atodiad 14 (b) Esiampl o Siart Llif Proses Pryderon Cynyddol 

Atodiad 14(b).docx 

4C’s Templedi (Atodiadau) 

Atodiad 15 4C’s - Sicrwydd Ansawdd Darparwr: Crynodeb o'r Broses Rheoli Risg ICC a 
Rheoli Risg 

Atodiad 15 Proses 
Rheoli Risgiau 4C's.pd 

Atodiad 16 4C’s - Darparwr Plant sy'n Derbyn Gofal – Ffurflen Pryderon a 
Chanmoliaeth Materion 

Atodiad 16 4C's.docx 

Atodiad 17 4C’s - Hysbysiad o Materion, Pryderon a Chanmoliaeth: Proses Rheoli Risg 

Atodiad 17 4C's 
Hysbysiad o Materion 

